
Абхъазыр къыхах
СЫХЪУМ. 2024 гъэм и япэ илъэс ныкъуэм Урысей Фе-

дерацэм и цIыхуу Абхъазым щыIам и бжыгъэр мелуани 
2,163-рэ мэхъу. Апхуэдэ хъыбархэр иджыблагъэ зэбгри-
гъэхащ УФ-м и ФСБ-м и Гъунапкъэхъумэ къулыкъум.

 
КЪЫХЭДГЪЭЩЫНЩИ, а пIалъэм къриубыдэу Тыркум 

зыщызыгъэпсэхуну кIуахэм нэхърэ ар куэдкIэ нэхъ мащIэ-
къым - цIыху мелуан 2,522-рэщ зэрыхъур иужьрейм щы хьэ-
щIахэр. Ауэ Къэзахъстаным нэхърэ Абхъазыр нэхъ къы-
хэзыххэр фIыуэ нэхъыбэщ - абы щыIар зэрыхъур мелуан 
1,235-рэщ.

Ди къэралым и цIыхухэр нэхъыбэу здэкIуэ, япэ ит къэра-
липщIым Китайр къахощ. А лъэныкъуэмкIэ зыунэтIхэм я 
бжыгъэм проценти 184,5-кIэ хэхъуащ икIи ар цIыху мин 793-
рэ хъуащ. Куржым зыщызыгъэпсэхуну, зыщызыплъыхьыну 
ежьэхэми къахэхъуэ зэпытщ - цIыху мин 522-рэ е процент 
31,5-кIэ нэхъыбэ хъуащ. Къапщытэ  пIалъэм къриубыдэу 
Таиландым щыIащ къэралым и цIыху мин 712,4-рэ е про-
цент 30,1-кIэ ари нэхъыбэ хъуащ.

 

ЩIалэхэр нэхъыбэщ
МЕЙКЪУАПЭ. ФокIадэм Адыгейм и къалащхьэм къы-

щалъхуащ сабий 259-рэ: 140-р щIалэ цIыкIуу, 119-р хъы-
джэбз цIыкIуу. Абыхэм зэтIолъхуэныкъуэу 5 къахэкIащ.

 
АДЫГЕЙМ Узыншагъэр хъумэнымкIэ и министерствэм 

къызэритамкIэ, сабий нэхъ пIащэ дыдэм килограмм 4 890-
рэ и хьэлъагъщ, сантиметр 56-рэ и лъагагъыу.

Сабийхэм я анэхэм я нахъыбэм я ныбжьыр илъэс 27 - 35-
хэм итщ, ауэ илъэс 42 - 43-рэ хъухэри яхэтщ. 

ШэхэкIхэм я фIагъыр
ЧЕРКЕССК. «Россельхознадзор»-м и щIыналъэ упра-

вленэу Кавказ Ищхъэрэм щыIэм иджыблагъэ къызэри-
тамкIэ, абы и IэщIагъэлIхэм къапщытащ 2024 гъэм и 
ещанэ мазищым Къэрэшей-Шэрджэсым хамэ къэрал-
хэм яхуригъашэ шэхэкIхэм ящыщ партиеу 147-рэ, ахэр 
щыIэ мардэхэм зэрыхуэкIуэр зэхагъэкIыну. 

КЪАПЩЫТЭ пIалъэм къриубыдэу республикэм и шэхэкI 
продукцэу тонн 736-рэ хуаутIыпщащ Абхъазым, Азербай-
джаным, Къэзахъстаным. 

«ШэхэкI партие къэс я гъусащ ящIыгъун хуей, я фIагъыр 
зыхуэдэмрэ цIыхум и узыншагъэм ехьэлIауэ шынагъуэ 
 къазэрыбгъэдэмыкIымрэ щыхьэт техъуэ дэфтэрхэр, та-
можнэ зэгухьэныгъэми, ветеринар-санитар мардэхэми 
ахэр къотIасэ», - щыжаIащ управленэм.

Къыхэдгъэщынщи, 2024 гъэм и мазибгъум къриубыдэу 
Къэрэшей-Шэрджэсым и шэхэкI продукцэу тонн 1622-рэ ха-
мэ къэралхэм хурагъэшащ.

ХЬЭЩЫКЪУЕЙ Олег. 

КъБР-м и Парламентым и 
УнафэщI Егоровэ Татьянэ 
иригъэкIуэкIащ Хабзэуб-            
зы ху орган нэхъыщхьэм   и 
Президиумым и зэIущIэ. 

КЪЭБЭРДЕЙ-БАЛЪКЪЭР 
Республикэм и Конституцэм и 
100 статьям и и 1-нэ Iыхьэм и 
«у» пунктымрэ 109-нэ статьям 
и 1-нэ Iыхьэмрэ япкъ иткIэ, 
КъБР-м и Iэтащхьэ КIуэкIуэ 
Казбек КъБР-м и Парламен-
тым Iэригъэхьащ Къэбэрдей-
Балъкъэр Республикэм и 
Правительствэм и УнафэщI 

ПщIэ зыхуэтщI Казбек Валерий и къуэ!
Зауэм, лэжьыгъэм, IэщэкIэ ЗэщIэузэда Къарухэмрэ хабзэхъумэ IэнатIэхэмрэ я 

ветеранхэм я Налшык къалэ зэгухьэныгъэм хэтхэр я гуапэу къохъуэхъу Къэ бэрдей-
Балъкъэр Республикэм и Iэтащхьэу аргуэру узэрыхахыжамкIэ икIи къулыкъум 
узэрытеувэжамкIэ.

Уэ сыт щыгъуи уи Iулыджыр щылъагэщ Къэбэрдей-Балъкъэрым и цIыхубэм я 
деж. Налшык къалэ округым и ветеранхэм я зэщIэхъееныгъэ псоми, ди зэгухьэны-
гъэми  щыщхэм икъукIэ пщIэшхуэ пхудощI зи ныбжь хэкIуэтахэм набдзэгуб-
дзаплъэу укъызэрытхущытым, къытхуэпщI гулъытэм, пщIэм папщIэ. Уэ къэб-
гъэлъэгъуащ унафэщI IэкIуэлъакIуэу узэрыщытыр, уи Iэзагъымрэ лэжьыгъэ и 
 пIалъэ зэрыпщIэмрэ хуощхьэпэ КъБР-м адэкIи зиужьыным, цIыхухэм я псэукIэр 
нэхъри ефIэкIуэным. Уэ уращапхъэщ хэкупсагъэ нэсым, республикэмрэ Уры-
сеймрэ фIыуэ лъагъуным, щIыналъэм щыпсэу лъэпкъхэм я хабзэхэм хуэпэжы-
ным.

Дынохъуэхъу жэуаплыныгъэшхуэ зыпылъ къэрал къулыкъу лъагэм ехъулIэны-
гъэщIэхэр къыщыпхьыну, уи мурад псоми уалъэIэсыну.

Ветеранхэм (пенсионерхэм) я Налшык
къалэ жылагъуэ зэгухьэныгъэм и бюрор.

Къэбэрдей-Балъкъэр Республикэм и къэрал властым 
и гъэзэщIакIуэ органым и лIыкIуэу Урысей Федерацэм 

и Федеральнэ Зэхуэсым ФедерацэмкIэ и Советым 
хэтым и полномочиехэр зэрыратым и IуэхукIэ

Къэбэрдей-Балъкъэр Республикэм
и Iэтащхьэм и Указ

«Урысей Федерацэм и Федеральнэ Зэхуэсым Федера-
цэмкIэ и Советыр къызэрызэрагъэпэщ щIыкIэм и IуэхукIэ» 
Федеральнэ законым и 1, 4-нэ статьяхэм, Къэбэрдей-Балъ-
къэр Республикэм и 81-нэ статьям и «о» пунктым япкъ иткIэ 
унафэ сощI:

1. Къэбэрдей-Балъкъэр Республикэм и къэрал властым и 
гъэзэщIакIуэ органым и лIыкIуэу Урысей Федерацэм и Фе-
деральнэ Зэхуэсым ФедерацэмкIэ и Советым и полномо-
чиехэр етын Къанокъуэ Арсен Башир и къуэм.

 2. Мы Указым къару егъуэт Iэ щыщIэздза махуэм ще-
гъэжьауэ.

  Къэбэрдей-Балъкъэр Республикэм
  и Iэтащхьэ                    КIУЭКIУЭ Казбек
Налшык къалэ
2024 гъэм жэпуэгъуэм и 3-м
№89-УГ

Къэбэрдей-Балъкъэр Республикэм и Кон-
ституцэм и 108-нэ статьям и Iыхьэ 4-м, «Къэ-
бэрдей-Балъкъэр Республикэм и Правите-
льствэм и IуэхукIэ» Къэбэрдей-Балъкъэр Рес-
публикэм и Законым и 31-нэ статьям и япэ 
Iыхьэм япкъ иткIэ Къэбэрдей-Балъкъэр 
 Ре с   публикэм и Правительствэм и полномо-

чиехэр щызыщхьэщехыж Къэбэрдей-Балъ-
къэр Республикэм и Iэтащхьэу щIэуэ хахам и 
пащхьэ.

Къэбэрдей-Балъкъэр Республикэм и
Правительствэм и УнафэщI

МУСУКОВ  Алий

Къэбэрдей-Балъкъэр Республикэм и Конституцэм и 108-нэ статьям и Iыхьэ 4-м ипкъ иткIэ 
Къэбэрдей-Балъкъэр Республикэм и Правительствэм и полномочиехэр зэрызыщхьэщихы-
жам къыхэкIыу, Къэбэрдей-Балъкъэр Республикэм и Конституцэм и 111-нэ статьям и Iыхьэ 
5-м ипкъ иткIэ унафэ сощI:

1. Къэбэрдей-Балъкъэр Республикэм и Правительствэм хуэгъэувын Къэбэрдей-Балъкъэр 
Республикэм и ПравительствэщIэр къызэрагъэпэщыху и лэжьыгъэм пищэну.

2. Мы Указым къару егъуэт Iэ щыщIэздза махуэм щегъэжьауэ.

     Къэбэрдей-Балъкъэр Республикэм
     и Iэтащхьэ                                     КIУЭКIУЭ Казбек
Налшык къалэ
2024 гъэм жэпуэгъуэм и 3-м
№88-УГ

Къэбэрдей-Балъкъэр Республикэм и Парламентым и 
депутатхэм ящIэн папщIэ

2024 гъэм жэпуэгъуэм и 10-м сыхьэт 11-м КъБР-м и Парламентым и Унэм щызэхэтынущ 
Къэбэрдей-Балъкъэр Республикэм и Парламентым и зи мычэзу зэIущIэ.

КъБР-м и Парламентым и пресс-IуэхущIапIэ.

Къэбэрдей-Балъкъэр Республикэм
и Правительствэм и Унафэ №590-рп

2024 гъэм жэпуэгъуэм и 3-м                                   Налшык къалэ

Къэбэрдей-Балъкъэр Республикэм и Правительствэм и полномочиехэр
зэрызыщхьэщихыжам и IуэхукIэ

Къэбэрдей-Балъкъэр Республикэм и Iэтащхьэм и Указ

Iэтащхьэм Мусуковыр къегъэлъагъуэ
къулыкъур Мусуков Алий 
ТIэхьир и къуэм зэрыхуигъэ-
фащэм теухуа тхыгъэ. 

КъБР-м и Iэтащхьэм 
 КъБР-м и Парламентым             
хуигъэлъэгъуа къулыкъум 
 теухуа унафэр тхьэмахуэм         
и кIуэцIкIэ къищтэн хуейщ. 
Абы къыхэкIыу, КъБР-м и 
Парламентым жэпуэгъуэм и 
10-м зимычэзу зэIущIэ зэхешэ 
«Къэбэрдей-Балъкъэр Рес-
публикэм и Правительствэм         
и УнафэщIу Мусуков Алий          
ТIэхьир и къуэр гъэувыным 
теухуауэ КъБР-м и Iэтащхьэм 

арэзыныгъэ етыным и Iуэху-
кIэ».

КъБР-м и Парламентым и 
УнафэщI Егоровэ Татьянэ 
къыхигъэщащ Хабзэубзыху 
орган нэхъыщхьэм и зэIу-
щIэр къэмыс щIыкIэ КъБР-м 
и Парламентым хэт фрак-
цэхэм я зэхуэс зэрекIуэкIы-
нур, Къэбэрдей-Балъкъэр 
Рес публикэм и Правите-
льствэм и УнафэщI къулы-
къур зыхуигъэфэщар хэту. 

 
КъБР-м и Парламентым и 

пресс-IуэхущIапIэ. 

Ди къуэш республикэхэм

Уи мурад псоми уалъэIэсыну 

Адыгэ Республикэр къызэрызэра-
гъэпэщрэ илъэс 33-рэ зэрырикъумкIэ абы 
и ЛIыщхьэм ехъуэхъуащ КъБР-м и Iэта-
щхьэ КIуэкIуэ Казбек: «Сигуми си псэми 
къабгъэдэкIыу щIыналъэм и УнафэщI 
Къум пIыл Муратрэ республикэм ис цIы-
хубэмрэ сохъуэхъу къэрал махуэшхуэм-
кIэ. А махуэр и щыхьэтщ Адыгейр автоно-
мие щхьэхуэ зэрыхъурэ къикIуа гъуэгуа-
нэм. 

АР-р ди къэралым и хэгъэгу нэхъ дахэхэм 
ящыщщ, нобэ еужьэрэкIыу зеужь, Прези-
дент Путин Владимир и жэрдэмкIэ къыха-

ЗэIузэпэщыныгъэрэ
гуапагъэрэ яIэну

лъхьа лъэпкъ проектхэр щагъэзащIэ. Абы и 
хъугъуэфIыгъуэ нэхъыщхьэр цIыху зэчии-
фIэхэрщ, хьэщIэхуэфIхэрщ, апхуэдэхэм я 
фIыгъэщ Адыгейр нобэ зэрыгушхуэу иIэхэр. 

Къэбгъэлъагъуэмэ, ди къуэш хэгъэгум 
езым и щхьэхуэныгъэхэр иIэжщ, щэнхабзэр, 
хабзэр, ныбжьэгъугъэр щызэрахьэ, нэ-
хъыжь хэм пщIэ щыхуащI, унагъуэ лъапIэны-
гъэхэр яхъумэ, щIыуэпсыр зыхуей хуэзэу 
зэрахьэ. И дзэлIхэми, адрей хэгъэгухэм икIа-
хэм ябгъурыту, Хэкур яхъумэ. ЗэIузэпэщыны-
гъэ, гуапагъэ, ехъулIэныгъэ иIэну си гуапэщ 
къуэш республикэм», - щетх КIуэкIуэ Казбек 
и телеграм-каналым. 

2025 гъэм и япэ илъэс ныкъуэм щIэджы кIа кIуэхэм яIэ рыхьэну га зет хэмрэ журналхэмрэ 
Iэ щы щIадз зэманым щIи дзащ. «Адыгэ псалъэ»  га  зе тыр зыIэ рыхьэну  хуей   хэм хъыбар 
фыдогъащIэ - ар къевгъэхьын пап щIэ Iэ щыщIэвдз  хъу нущ Уры сей  пощ тым и дэтхэнэ 
IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 1081-рэ кIэ пIейкIэ 56-рэ;
фэ езым пощтым къы щы ф щ  тэжынумэ - сом 987-рэ кIэ пIейкIэ 54-рэ.

Ди индексыр П5894

«Адыгэ  псалъэр»
къезыгъэхьхэм  папщIэ

КъБР-м и Iэтащхьэ КIуэкIуэ Казбек 
яхуэзащ республикэм и егъэджакIуэ ныб-
жьыщIэхэм. Лэжьыгъэ гъуэгуанэм зэры-
те хьэрэ куэд мыщIами, ахэр хунэсащ я 
IэщIагъэмкIэ къэрал, щIыналъэ зэпеуэ-
хэм бжьыпэр щаубыдын.

ЗЭIУЩIЭМ хэта егъэджакIуэхэм ящыщ 
куэ дым еджэнри лэжыгъэри зэдахь. Абы-
хэм къалъытэ лэжьыгъэм нэхъ пасэу хэ-
гъуэзэн хуейуэ, ар сэбэп яхуохъу а унэтIыны-
гъэм щаIэ зэфIэкIхэр нэхъ пасэу ягъэу-
нэхунымкIэ, сабийхэм нэхъ тыншу бгъэ-
дыхьэкIэ къыхуагъуэтынымкIэ. Апхуэ дэуи 
къыхагъэщащ еджапIэ нэхъыщхьэхэм 
егъэджэныгъэм и методикэм сыхьэт нэ-
хъыбэ зэрыщыхухахыпхъэр, егъэджакIуэ 
нэсхэр гъэхьэзырынымкIэ ар щхьэпэ зэры-
хъуныр тегъэщIапIэ ящIу.

КIуэкIуэ Казбек и гугъу ищIащ егъэджэ-
ныгъэ IуэхущIапIэхэр, псом хуэмыдэу къуа-
жэхэм дэтхэр, IэщIагъэлIхэмкIэ ирикъуу 
къызэгъэпэщыныр къалэн нэхъыщхьэу 

къа зэ рыпэщытым. НыбжьыщIэхэм я нэ-
хъыбэм я IэщIагъэр къыхахынымкIэ я адэ-
анэхэр е фIыуэ ялъагъу егъэджакIуэхэр ща-
пхъэ зэ ра  хуэхъуар щажаIэм, щIыналъэм и 
уна фэщIым къыхилъхьащ психолого-педа-
гогикэ классхэр къызэгъэпэщыпхъэу.

- Нобэ егъэджэныгъэ IэнатIэм пэрытщ 
егъэ джакIуэ мини 8,3-рэ, гу лъумытэу къа-
нэркъым IэщIагъэлI ныбжьыщIэхэр нэ-
хъыбэ зэрыхъум, - жиIащ КIуэкIуэ Казбек. - 
Абы и щхьэусыгъуэ нэхъыщхьэр иужьрей 
илъэс хэм IэнIатIэм пэрыувэ IэщIагъэлI 
 ныбжьыщIэхэм ахъшэхэр зэрыратырщ, зэ-
фIэкI хъарзынэхэр къэзыгъэлъагъуэ я 
еджа  кIуэхэм папщIэ зэрагъэгушхуэрщ, 
илъэс къэс я улахуэм проценти 10-кIэ зэры-
хагъахъуэрщ. А лэжьыгъэм адэкIи къыпыт-
щэ нущ.

ЩIыналъэм и унафэщIыр егъэджакIуэ 
ныбжьыщIэхэм ехъуэхъуащ я IэщIагъэм 
зэфIэкI лъагэхэр щаIэну, къэралыр зэры-
гушхуэн щIэблэ узыншэ къэгъэхъун Iуэху 
мытыншым ехъулIэныгъэ щаIэну.

«Урысей Федерацэм и Президент Путин 
Владимир - Лъэпкъ пашэм - и махуэ лъа-
пIэмкIэ си щхьэм, Къэбэрдей-Балъкъэ-
рым щыпсэухэм я цIэкIэ сохъуэхъу.

 
ДИ Президентым и нэIэ щIэтыху Урысейр 

дуней псом щынэхъ лъэрызехьэ къэрал 
 хъуащ, къыпэщIэувэ дэтхэнэми пэщIэтыф-
рэ ефIакIуэ зэпыту. Нобэ ди къэралыр хэтщ 
дунейпсо социально-экономикэ зэхъуэ-
кIыныгъэхэм. Урысейр дунейпсо Iуэхухэр 
зезыгъакIуэ къэрал нэхъыщхьэхэм ящыщ 
зы хъуащ. Нобэ ди къэралыр тхыдэм къы-
щымыхъуа гугъуехь щыхэтым Путин Вла-
димир жылагъуэр къызэщIигъэуIуэри, хэ-
кур зыужьыныгъэ гъуэгум тригъэуващ. Сыт 
хуэдиз лъэпощхьэпо хэтми, Урысейм и        

экономикэм зеужь, псэукIэр щофIакIуэ, 
хъу гъуэфIыгъуэ нэхъыщхьэхэр - цIыхухэм я 
хуитыныгъэр хъумэныр, сабийхэм, уна-
гъуэм, щIалэгъуалэм, зи ныбжь  хэкIуэ-
тахэм защIэгъэкъуэныр, зэкъуэтыныгъэр 
хъу мэныр япэ ирегъэщ. 

Дэ дрогушхуэ ди Президентым, Дзэзешэ 
Нэхъыщхьэм, абы и хэкупсагъэмрэ и хэкум 
зэрыхуэпэжымрэ псоми щапхъэ тетхып-
хъэщ. Ди Пашэр ди гъусэмэ, дэ псори тхузэ-
фIэкIынущ. 

Сигуми си псэми къабгъэдэкIыу Влади-
мир Владимир и къуэм сохъуэхъу, къару 
мыкIуэщI, узыншагъэ быдэ, Урысеймрэ абы 
ис лъэпкъыбэмрэ папщIэ иригъэкIуэкI 
Iуэхухэм ехъулIэныгъэшхуэхэр щиIэну», - 
щетх КIуэкIуэ Казбек и телеграм-каналым. 

Псоми ди щапхъэ лъэпкъ пашэ

IэщIагъэлI  ныбжьыщIэхэр  егъэгушхуэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Зыгъэхьэзырар 
ЩХЬЭЩЭМЫЩI  Изэщ.

Дунейм
щыхъыбархэр

Бжьэ  матэ  зи  куэдым  и  жьантIэ  дегъэувэ.
Лъэпкъ Iущыгъэ:

«УКРАИНЭМ иджыпсту 
 къару нэхъыщхьэ хуэхъур 
къухьэпIэ къэралхэр абы и 
щIыб къызэрыдэтырщ. Абы-
хэм дамыIыгъмэ, махуэ 15 
нэхъ дэмыкIыу зауэр иухы-
нущ икIи Путин Владимир 
зыхущIэкъуар къехъу лIэ-
нущ. Ауэ Европэр хуейкъым 
апхуэдэ кIэух», - жиIащ абы.

Дипломатым къелъытэ 
къэралитIым я зэпэщIэты-
ныгъэм зы хэкIыпIэ гуэр иIэн 
папщIэ зэпсэлъэныгъэхэр 
ирагъэкIуэкIын хуейуэ икIи 
КъухьэпIэр къыхуриджащ а 
Iуэхур езым и хабзэхэм тету 
къызэрагъэпэщын папщIэ 
яхузэфIэкI псори ящIэну. 

КъухьэпIэм щыщ къулы-
къущIэ куэдми къалъытэ я 
къэралхэр къуэмытамэ, Ук-
раинэр зэман кIыхькIэ 
зэпэщIэтыныгъэм хэтыфы-
ну зэрыщымытар. Къап-
щтэмэ, ВалютэмкIэ дунейп-
со фондым и унафэщI Геор-
гиевэ Кристалинэ Киев пIа-
лъэу иритар мазитI-щыт.

Жэпуэгъуэм и 8, гъубж

УФ-м щагъэлъапIэ кхъухь-
хэм - псым тетхэми, псы 

щIа гъым щIэтхэми, уэгум 
итхэми - я командирхэм я 
махуэр

1860 гъэм Бахъсэн цIыхубэ 
судыр къызэрагъэпэщауэ 
щытащ.

1928 гъэм къалъхуащ фи-
лологие щIэныгъэхэмкIэ 
доктор, АКъУ-м и профес-
сор, ЩIДАА-м и академик, 
АР-ми УФ-ми щIэныгъэхэм-
кIэ щIыхь зиIэ я лэжьакIуэ 
ЗекIуэхъу Увжыкъуэ.

1935 гъэм къалъхуащ 
 мэкъумэш щIэныгъэхэмкIэ 
док тор, профессор Умар 
Анатолэ.

1939 гъэм къалъхуащ 
 мэкъумэш щIэныгъэхэмкIэ 
доктор, Къэбэрдей-Балъ-
къэр къэрал мэкъумэш уни-
верситетым и профессор 
Къагъырмэс Црай. 

Дунейм и щытыкIэнур
«pogoda.yandex.ru сай-

тым зэритымкIэ, республи-
кэм пшэр техьэ-текIыу 
щыщытынущ. Хуабэр ма-
хуэм градус 15 - 16, жэщым 

градус 12 - 13 щыхъунущ.

Жэпуэгъуэм и 9, бэрэжьей

Пощтым и дунейпсо ма-
хуэщ

1909 гъэм къалъхуащ убых 
тхакIуэ, журналист Щхьэ-
плъы Зубейдэ. 

1955 гъэм къалъхуащ ухуа-
кIуэ, хьэрычэтыщIэ, «ААА» 
фирмэм и унафэщI Къура-
шэ Валерэ.

1966 гъэм къалъхуащ ак-
трисэ, КъБР-м и Къэрал сау-
гъэтым и лауреат, республи-
кэм щIыхь зиIэ и журналист 
Мысостышхуэ Маринэ. 

Дунейм и щытыкIэнур
«pogoda.yandex.ru сайтым 

зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
15 - 16, жэщым градус 12 - 13 
щыхъунущ.

IэщIагъэлIхэр 
даIыгъыу

УФ-м и Къэрал Думэм 
бжьыхьэ лэжьэгъуэм щы-
хэплъэнущ ипотекэ програ-
ммэщIэхэм теухуа Iуэху-
гъуэ зыбжанэм.

«АБЫ дыщытепсэлъыхьы-
ну зэIущIэм хэтынущ Iуэхум 
фIыуэ хэзыщIыкI IэщIа-
гъэлIхэмрэ УФ-м Финанс-
хэмкIэ и министерствэм и 
лIыкIуэхэмрэ. Псом япэу а 
программэхэр яхуэгъэзауэ 
щытынущ фIагъ лъагэ зиIэ 
технологиехэм я къызэ-
гъэпэщакIуэхэм. Апхуэдэуи 
псэупIэ ухуэныгъэшхуэхэр 
ще кIуэкI щIыналъэхэм худэ-
чых зиIэ ипотекэхэр къы-
щыхэтлъхьэну ди мурадщ», - 
жиIащ УФ-и Къэрал Думэм 
Мылъкур зегъэкIуэнымкIэ и 
комитетым и унафэщI Акса-
ков Анатолэ. 

Абы и псалъэхэм къызэ-
рыхэщамкIэ, къэралым щы-
мащIэщ технологие лъэщ-
хэр къызэгъэпэщынымкIэ 

IэщIагъэлIхэр. «Къэралыр 
хуэныкъуэщ IT-IэщIагъэлI-
хэм, ахэр щIыпIэм къинэжу я 
зэфIэкIыр хэкум хуагъэ-
лэжьэн папщIэ, гъэгушхуэн 
хуейщ. Абы и лъэныкъуэкIэ 
Iэмал хъарзынэщ псэупIэ 
къызэращэхуфын ипотекэр 
къатемыхьэлъэу зэрапшы-
ныжыфын щытыкIэ къахузэ-
гъэпэщыныр», - жиIащ де-
путатым.

ДэIэпыкъуэгъу 
имыIамэ…

Евросоюзым дипломати-
емкIэ и унафэщI Боррель 
Жозеп къелъытэ Къухьэ-
пIэм и дэIэпыкъуныгъэ Ук-
раинэм имыгъуэтмэ, абы 
щекIуэкI зэныкъуэкъур 
 махуэ 15 нэхърэ нэхъыбэ 
дэмыкIыу зэфIэкIыну. Абы 
и псалъэхэм къызэрыхэ-
щымкIэ, цIыху куэд хуейщ 
а къэралым щекIуэкI Iуэху-
хэр нэхъ псынщIэу зэфIа-
хыну. Ауэ Боррель къызэ-
ригъэлъагъуэмкIэ, мы хьэ-
нэ нэхъ зиIэр а зэныкъуэ-
къур зэрызэхэкIыну щIы  -
кIэрщ, абы и кIэм къри-
кIуэнкIэ хъунурщ.

Хэку зауэшхуэм хэтахэм 
къаIуэтэжами тхыгъэ зэ-
мылIэужьыгъуэхэм ды-
къыщеджами, дэ дыщы-
гъуа зэщ нэмыцэдзэм гъэ-
ру иубыдауэ щыта ди за-
уэлIхэм я Iуэху къызэ ре -
кIуэкIам. Ауэ мащIэ дыдэщ 
хэтщIыкIыр бийм и зауэлIу 
Совет Армэм къиубыдауэ 
щытахэм я бжыгъэр зыхуэ-
дам, ахэр зэраIыгъа, зэра-
гъэшха щIыкIэм. 

СОВЕТ-герман фронтым 
щекIуэкIа зэхэуэшхуэхэм 
ехьэлIа тхыгъэхэм укъеджа, 
архивым щIэлъ дэфтэрхэм 
щыгъуазэ зыпщIа нэужь, гу 
лъыботэ 1941 - 1945 гъэхэм 
фашист Германиемрэ абы и 
дэрэгъуу щыта къэралхэмрэ 
я зауэлIу ди дзэм гъэру 
 къиубыдахэм я бжыгъэр 
зэхуэ мыдэу зэраIуатэм. 

Зауэм щыщIидзагъащIэм 
а бжыгъэр куэд хъууэ щыта-
къым. Къатщтэмэ, 1941 гъэм 
шыщхьэуIум и 10-м ири-
хьэлIэу ди къэралым зауэлI 
гъэрхэр щаIыгъ и лагерхэм 
исар цIыху 1990 къудейт, абы 
щыщу румынхэр зэрыхъур 
1016-рэт, нэмыцэхэр - 974-
рэт. 

Зэманыр кIуэтэху зи гур 
 нэхъ къызэрыгъуэтыжа, за-
уэ хуэIухуэщIэхэм нэхъ Iэ-
кIуэ лъакIуэ хуэхъуа сове-
тыдзэ хэм гъэру къаубыдхэм 
я бжыгъэри зэпымыууэ хэ-
хъуащ. 1942 гъэм и щэкIуэ-
гъуэ - дыгъэгъазэ мазитI 
 къудейм къриубыдэу абыхэм 
гъэр къащIащ мин 70-м 
нызэрыхьэс, 1943 гъэм и 
щIышылэ - мазае мазитIым - 
мини 150-м щIигъу. 

Сталинград и деж бийр 
щызэтракъутэу, цIыху мин 
90 гъэру къаубыда нэужь, 
гугъу хъуащ ахэр хъумэным 
ехьэлIа Iуэхухэр. Гъэрхэм я 
Iыхьэ щанэр ныкъуэдыкъуэ, 
лъэрымыхь дыдэт, зэман 
кIыхькIэ щIыIэм игъэдыкъа-
уэ, мэжэщIалIауэ зэрыщы-
там къыхэкIыу. Абыхэм 
ящыщу цIыху мин 35,  990-р 
сымаджэщхэм щIа гъэ -
гъуэлъхьэн хуей хъуат. 

1941 гъэм мэкъуауэгъуэм 
и 22-м щыщIэдзауэ 1945 
гъэм щIышылэм и 20 пщIон-
дэ гъэру къаубыдам я бжы-
гъэр цIыху мелуанрэ мини 
10-м нэсауэ щытащ. 
Щхьэусыгъуэ зэмылIэу жьы-
гъуэхэм (сымаджагъэм, уIэ-
гъэ хьэлъэ зэрателъам, 
жьы гъэм, зэрызаукIыжым, 
лэжьапIэм къыщыхъу насы-
пыншагъэхэм, зауэм хьэ-
кIэкхъуэкIагъэу щызэра-
хьам, щIэп хъуэ  жыну зэ ры-
хэтам пап щIэ, суд унафэкIэ, 
зэ  рау кIам) къыхэкIыу, гъэр-
хэм ящыщу цIыху мин 
580,548-р кIуэдащ. Абыхэм 
ящыщу генералхэр - 138-рэ, 
офицерхэр - мини 8,715-рэ, 
унтер-офицерхэмрэ сэлэт-
хэмрэ - мин 571,695-рэ  хъуат. 

ЖыIэн хуейщ зауэм и япэ 
илъэсым гъэр куэд Iыгъы-
ным ди къэралыр хуэхьэзы-
ру зэрыщымытар. 1941 гъэм 
СССР-м и НКВД-м къызэри-
гъэпэща гъэр IыхыпIэхэр 
(АПП) Iуэхум пэлъэщыртэ-
къым. А щхьэусыгъуэм къы-
хэкIыу СССР-м и НКВД-м 
1942 гъэм мэкъуауэгъуэм и 
5-м къыдигъэкIа унафэм 
ипкъ иткIэ, АПП-хэм IыхыпIэ-
гуэшыпIэ лагери 6 къыха-
гъэхъуауэ щытащ. (Гу зы-

лъы тапхъэ: фронтым Iут со-
вет зауэлIхэм гъэру къаубы-
дахэр НКВД-м кърату 
щы тащ, лагерхэм тра-
гуэшэн, яIыгъын, ядэлэжьэн 
папщIэ). 

1942 гъэм и кIэм ири-
хьэлIэу АПП-хэм я бжыгъэр 
44-рэ, IыхыпIэ-гуэшыпIэ ла-
герхэр - 15 хъуащ. 

Гъэру къаубыдхэм я бжы-
гъэр кIуэ пэтми нэхъыбэ 
зэрыхъум къыхэкIыу, 1943 
гъэм и щIышылэ - мазаем 
СССР-м и НКВД–м и уна-
фэкIэ фронтым и щIыбыр 
зыхъумэ НКВД-м и дзэхэм я 
деж къыщызэрагъэпэщауэ 
щытащ гуп щхьэхуэхэр. 
Абыхэм я пщэм къыдэхуэрт 
къаубыдахэр фронтым Iут 
зауэлIхэм къеIыхыныр, ахэр 
хъумэныр, гъэIэпхъуэныр. 

1944 гъэм и кIэм ири-
хьэлIэу гъэрхэр къыщыIах 
IуэхущIапIэхэм я бжыгъэм 
икъукIэ хэхъуащ. Фронт къу-
дамэхэр хъурт 12, фронт ла-
герхэри апхуэдиз дыдэ, СП-
хэр - 49-рэ, АПП-хэр - 72-рэ.

«ЗауэлI гъэрхэм ятеухуа-
уэ» фIэщыгъэм щIэту, 
 СССР-м и Совнаркомым 
 къищта унафэм ипкъ иткIэ, 
гъэрхэм ящыщу сымаджэ-
хэмрэ уIэгъэ зытелъхэмрэ 

НКВД-м и лагерхэм ирагъа-
шэртэкъым, атIэ  СССР-м 
Зыхъумэ жынымкIэ, Узынша-
гъэр  хъумэнымкIэ я нарко-
матхэм егъэ щIылIа сыма-
джэщ щхьэхуэхэм иратырт. 
Ауэ апхуэдэ гъэрхэр хъу-
мэныр зи пщэм дэлъыр 
гъэрхэмрэ ягъэтIысахэмрэ я 
IуэхукIэ СССР-м и НКВД-м и 
Управленэр арат. 

1943 гъэм щыщIэдзауэ 
гъэрхэр ерыскъыкIэ къы -
зэрызэрагъэпэщри ефIэ-
кIуащ. «НКВД-м и лагерхэм 
щаIыгъ зауэлI гъэрхэмрэ 
спецконтингентымрэ дэIэ-
пы къуэгъу яхуэхъуным теу-
хуауэ» жиIэу, СССР-м и 
НКВД-м 1943 гъэм гъат-
хэпэм и 16-м къыдигъэкIа 
унафэм ипкъ иткIэ, гъэрхэм 
ират ерыскъыпхъэхэр лIэу-
жьыгъуэ 20-м нэблэгъат. 
Абы хыхьэрт щIакхъуэ, лы-
хэкI шхыныгъуэхэр, бдзэ-
жьей, тхъуцIынэ, фошыгъу, 
нэгъуэщIхэри. Куэдагъ 
елъы такIэ гъэрхэм ират 
шхы ныгъуэхэр зэхуэдэтэ-
къым. Къапщтэмэ, гауптва-
хтэм щаIыгъ гъэрхэм ма-
хуэм хуэзэу щIакхъуэу ира-
тыр грамм 300-т, зрагъэу-
вэлIа лэжьыгъэр процент 
50-кIэ фIэкIа зымыгъэ-
зэщIам грамм 400-т, про-
цент 50 - 80-кIэ зыгъэзэщIам 
грамм 500-т, процент 80 - 
100-кIэ зыгъэзэщIам грамм 
600-т. 

Езыр-езыру гъэру зыкъэ-
зыта цIыхум грамми 100-кIэ 
нэхъыбэ щIакхъуэ ирату щы-
тащ. ЖыпIэнуракъэ, ямы-
гъэтхъами, бийм и зауэлI 
гъэрхэр ягъэмэжэлIакъым. 

Фронтхэм я унафэщIхэм-
рэ дзэ советхэмрэ мыхьэнэ-
шхуэ ирату щытащ зауэлI 
гъэрхэм ущииныгъэ-гъэ-
сэныгъэ лэжьыгъэхэр яде-
гъэкIуэкIынми. Фронтхэм 
щыщыIэ щытыкIэм, дуней 
псом къыщыхъу-къыщы-
щIэхэм гъэрхэр щыгъуазэ 
ящIырт. Къыщезэгъ зэман-
хэм деж абыхэм совет 
 филь м хэр ирагъэлъагъурт, 
библиотекэхэр къыхузэIуа-
хырт, я диныр яIыгъы-

жынымкIэ зыри япэрыуэртэ-
къым. 

Куэдрэ къэхъуащ лагер-
хэм ямыгъакIуэу, совет ко-
мандованэм гъэрхэр иу тIып-
щыжу. Къапщтэмэ, 1945 
гъэм и пэщIэдзэхэм фронт-
хэм я командованэхэм 
яутIыпщыжыпауэ щытащ 
румын, чех, словак, словен 
гъэрхэу мин 200-м щIигъу. 
Нэхъ иужьыIуэкIэ, Манчжу-
рием щекIуэкIа ебгъэ-
рыкIуэныгъэм гъэру къыща-
убыда япон зауэлIу мин 64, 
888-р яутIыпщыжыгъащ, ла-
герхэм ямышэу. Псори зэ-
хэту, Хэку зауэшхуэм и лъэ-
хъэнэм совет командованэм 
иутIыпщыжащ гъэр мин 
680-рэ, лъэпкъ къэрал зэ-
мылIэужьыгъуэхэм ящыщу. 

ЕтIуанэ дунейпсо зауэм 
къриубыдэу ди къэралым 
гъэру къиубыдауэ щыта за-
уэлI мелуани 4-рэ мини 126, 
964-м щыщу, нэмыцэхэр   
хъурт мелуани 2-рэ мин 389, 
560, мэжэрхэр - мин 513,767-
рэ, румынхэр - мини 187,370-
рэ, австрийцхэр - мини 156, 
682-рэ, адрейхэр нэгъуэщI 
лъэпкъхэм, къэ рал хэм  
ящыщт. 

ПцIы хэлъкъым бийм и 
 зауэлI гъэрхэм, НКВД-М 
(МВД-м) и лагерхэм щаIы-
гъахэм, унэм ягъэзэжа 
нэужь (1956 гъэм ахэр хуит 
ящIыжауэ щытащ), ди къэ-
ралым щытхъупсыр къызэ-
рамыгъэжэхам. Ауэ дызы-
мыубахэри гъунэжщ. Апхуэ-
дащ Сталиниград деж гъэру 
щаубыда фельдмаршал 
 Паулюс Фридрихрэ илъэс 
25-рэ тралъхьэу ягъэтIыса, 
ауэ и пIалъэр имыух щIыкIэ 
яутIыпщыжа япон генерал 
Ямадэ Отодрэ. Иужьрейм 
фадэбжьэ къиIэтат Совет 
Союзым хъуэхъу хужиIэу 
икIи псалъэ итат совет-япон 
зэныбжьэгъугъэр быдэ хъун 
папщIэ хузэфIэкI псори 
илэжьыну. 

ЛIыгъур Чэрим и тхыгъэм 
къыхихыжу тедзэным 

хуэ зы гъэхьэзырар 
КЪАНКЪУЛ Зазийщ.

Бийм  и  зауэлI  гъэрхэр
(Хэку  зауэшхуэм  и  тхыдэм  щыщ  напэкIуэцIхэр)

И ныбжьыр илъэс  86-м иту дунейм 
ехыжащ адыгэ щIэныгъэлI, техникэ 
щIэныгъэхэмкIэ доктор, профессор, 
ЩIэныгъэхэмкIэ Дунейпсо Адыгэ ака-
демием и академик Щомахуэ Лев Ас-
лъэнджэрий и къуэр. 

АР ЩIДАА-м къигъэув къалэнхэр жы-
джэру игъэзащIэу, энергетикэмкIэ, маши-
ностроением, механикэмрэ управленэм-
кIэ академием и къудамэм и унафэщIу 
илъэс куэдкIэ лэжьащ. 

Лев и щIэныгъэ лэжьыгъэхэмрэ къэхутэ-
ныгъэхэмрэ щигъэзащIэрт Бгылъэ жыг-
хадэмкIэ Кавказ Ищхъэрэ щIэныгъэ-
къэпщытакIуэ институтым. Щомахуэр а 
IуэхущIапIэм и унафэщIу лэжьащ илъэси 
10-м щIигъукIэ. Абы и щIэныгъэ лэжьы-
гъэхэр хуэунэ тIащ бгылъэ щIыпIэхэм 
Iэрысэ лIэужьыгъуэхэр щыгъэкIыным, а 
унэтIыныгъэр егъэфIэ кIуэным, джабэ 
нэпкъхэм жыг-хадэ тещIыхьыным, абы 
щылэжьэну машинэ хьэлъэхэр зэпкъ-
рылъхьэным. ИкIи абы хэм ятеухуа лэжьы-
гъэ 22-рэ пхигъэкIащ, 8-мкIэ патент къра-
тащ Щомахуэм. 

КъищынэмыщIауэ, Лев и Iэдакъэ къы-
щIэкIа тхыгъэ 300 щIэныгъэ журнал 
зэхуэмыдэхэм къытехуащ, тхылъи 10 къы-
дигъэкIащ. Щомахуэм щIэныгъэ и лъэ-
ныкъуэкIэ зригъэгъуэта ехъулIэныгъэхэм 

папщIэ къэрал, ведомственнэ саугъэт 
зэхуэмыдэхэмкIэ ягъэлъэпIащ. 

ЩIДАА-м и Президиумыр хуогузавэ Що-
махуэ Лев и унагъуэм, и Iыхьлыхэмрэ 
къыдэлэжьахэмрэ. И хьэдрыхэ нэху Тхьэм 
ищI!

Дунейм ехыжащ академик Щомахуэ Лев

Къэбэрдей-Балъкъэрым 
губгъуэ лэжьыгъэхэр щыу-
выIэркъым. Мы махуэхэм 
пхъэщхьэмыщхьэ жы гы-
щIэхэмрэ мэракIуэ лIэу-
жьыгъуэхэмрэ жыджэру 
хасэ. ИджыпстукIэ ахэр 
щы хагъэзэгъащ гектар 
300-м нэблагъэм.

ДЫЗЭРЫТ илъэсым зэ-
рыщIидзэрэ пхъэ щхьэмы-
щхьэ жыгыщIэхэмрэ мэ-
ракIуэ лIэужьыгъуэхэмрэ 
ирагъэубыдащ гектар 650-

рэ, гъатхэм ахэр зыхаса гек-
тар 350-р хэту. ЖыгыщIэхэр 
псори Iуву зэкIэщIэсауэ къа-
гъэхъухэм хуэдэщ. Мы илъэ-
сым иджыри гектар 700-м 
нэблагъэм ахэр щыхащIэну 
мурад щыIэщ. 

Къыхэдгъэщынщи, Iуву 
зэкIэщIэса, пIалъэ кIэщIым 
къриубыдэу пхъэщхьэ мы-
щхьэ къэзыт жыгхэр хэ-
сэнымкIэ Къэбэрдей-Балъ-
къэрыр къэралым щыпэрыт 
щIыналъищым яхэтщ.

Республикэм и жыг хадэ-
гъэкIхэм нэхъыбэу къа-
гъэсэбэпыр ткIуэпс-ткIуэп-
сурэ псыр зэрыщIагъэлъадэ 
системэхэрщ. НобэкIэ ап-
хуэдэ Iэмалым гектар мин 
17-м щIигъу къызэщIра-
гъэубыдащ. 

БЭБЭЧ  Бэчыр.

ЖыгыщIэхэмрэ
мэракIуэ

лIэужьыгъуэхэмрэ

«АтIэкIум» цIэр зэрехьэ 
хы ФIыцIэм пэгъунэгъу 
мэзылъэ бгыщхьэхэм 
къыщежьэ Бэкъан (цIыху-
хъуцIэщ), Ныбэджей (кIа-
хэ адыгэхэм я бзэкIэ 
«бгъэжь лъыиф, хьэщ-
хьэрыIуэ» жыхуиIэщ) псы 
цIыкIуитIыр щызэхэ-
лъэдэжым деж къыщы-
щIидзэ тIуащIэм. Адагум 
(АтIэкIум) цIэр кIэрып-
щIащ абдежым пэмыжы-
жьэу щыс жылэми. Псым 
километр 66-рэ и кIы-
хьагъщ.

АДЫГЭ Республикэм щы-
псэуа, филологие щIэны-
гъэхэмкIэ доктор, профес-
сор Мерэтыкъуэ Къасым 
щIыпIэцIэхэм ятриухуа 
«Адыгейский топонимиче-
ский словарь» и тхылъ 
купщIафIэм щыхьэт зэ-
рыщытехъуэмкIэ, шапсыгъ 
адыгэхэм Iущхьэ къэкIы-
гъэм щхьэкIэ «атIэкIум» 
псалъэр къагъэсэбэпу щы-
тащ. Ауэ щыхъукIи (Мерэ-
тыкъуэм зэригъэувымкIэ), 
ищхьэкIэ зи гугъу тщIа пси-
тIым, зэхэлъэдэжа иужькIэ, 
къагъэщIам зэреджэри а 
жыIэкIэм къытехъукIагъэ-
нущ. 

Мыдрейуэ. Краснодар 
къалэ щыщ лъахэхутэ 
 Ковешников Владимир 
 «Очерки по топонимике Ку-

бани» и тхылъым зэрыщит-
хымкIэ, щIыпIэцIэр «дэгу» 
мыхьэнэ иIэу абхъазыбзэм 
хэт «адэгууа» псалъэм хуэ-
зыхьхэми уарихьэлIэнущ.   

1857 гъэм накъыгъэм и 
7-м, Урыс-Кавказ зауэм и 
гуащIэгъуэу, мы щIыпIэм 
зэхэуэшхуэ щекIуэкIат. 
ИкIи, тхыдэр щыхьэт зэ-
рытехъуэмкIэ, абдежым 
къыщыхъуа зэпэщIэувэны-
гъэ хьэлъэм, ехъулIэныгъэ 
къыщагъэлъагъуэу, япэ 
дыдэу хэтащ а лъэхъэнэм 
ди лъэпкъэгъухэм къа-
дэзэуа поляк дзэлIхэм я 

 пашэ полковник Лапинский 
Теофил, европей мардэхэм 
тету къызэригъэпэща то-
пыдзэри дэщIыгъуу.

XIX лIэщIыгъуэм ипэхэм 
кIахэ адыгэхэм я деж 
щыхьэщIа археолог икIи ге-
олог Дюбуа де Монпере 
Фредерик (Швейцарием 
щыщ франджыт) гу зэ-
рылъитэгъауэ, АтIэкIум и 
псыхъуэр Натхъуэдж 
(адыгэ лъэпкъхэм ящыщ 
зым зэреджэщ) хэгъэгум и 
зы щIыналъэу щытащ.  

КЪУМАХУЭ  Аслъэн.

Бэкъанрэ Ныбэджейрэ - Натхъуэдж хэгъэгут
УХУЭНЫГЪЭ лэжьыгъэ-

хэр щрагъэкIуэкI 1950 гъэм 
щегъэжьауэ къуажэм щы-
ла жьэ амбулаторэжьыр 
здэ щытам деж. Ар жьы 
зэрыхъуам къыхэкIыу, 
цIыхухэм абы щыхуащIэу 
щыта медицинэ Iуэхут-
хьэбэхэр иджырей мар дэм 

къитIэсэжыртэкъым. 
Иджы яухуэ амбула-

торэщIэм я узыншагъэм 
щыкIэлъагъэплъыфынущ 
абы къепхауэ жылэм дэс 
цIыху мини 9-м щIигъум 
икIи зы лэжьэгъуэ махуэм 
къриубыдэу цIыху 90-м хуэ-
дизым щеIэзэн яхузэфIэ-

кIынущ. Абы нэмыщI, ма-
хуэкIэ цIыхухэм я узынша-
гъэм щыкIэлъагъэплъу, 
хущхъуэ хэр ирахьэлIэу щIэ-
лъыну хэм папщIэ гъуэ лъы-
пIэ щхьэхуэхэр щIагъэувэ-
нущ. 

Амбулаторэр иджырей 
мардэм къитIасэу яухуэ 
икIи зыхуей-зыхуэфI псом-
кIи къызэгъэпэщауэ щыты-
нущ. Псалъэм папщIэ, 
цIыхухэм я чэзур къыщысы-
нум щыпэплъэну щIыпIэ 
щхьэхуэхэр къыхузэрагъэ-
пэщынущ, дохутырым деж 
нэхъ тыншу зрагъэтхыфын 
папщIэ, абы хуэщIа Iэмэ-
псымэхэр ягъэувынущ.

Лэжьыгъэхэр яубзыхуа 
пIалъэхэм тету ирагъэкIуэкI. 
УхуакIуэхэм амбулаторэ-
щIэм и IуплъапIэр къра-
щIэкI, щхьэгъубжэхэр ха-
гъэуващ, инженер комму-
никацэхэр ирашэлIащ, 
 лъэгухэр захуэ ящIащ. 
Абыхэм къадэкIуэу пэш 
кIуэцIхэм я блынджабэхэр 
къраикI, куутI хэр ягъэув, 
щIыхьэпIэм йолэжь, псы 
пыжыпIэхэр храгъэубыдэ.

Дызэрыт илъэсым и кIэм 
ирихьэлIэу лэжьыгъэхэр 
зэфIагъэкIыну я мурадщ.

ХЬЭЩЫКЪУЕЙ  Олег.

«Узыншагъэр хъумэн» лъэпкъ проектым хыхьэ, 
«ЦIыхухэм япэу зызыхуагъазэ медицинэ IуэхущIа-
пIэхэр егъэфIэкIуэн» щIыналъэ программэм тету Кэн-
жэ къуажэм щаухуэ амбулаторэщIэр социальнэ 
мыхьэнэ зиIэ ухуэныгъэхэм хохьэ. Сыту жыпIэмэ, къуа-
жэдэсхэм абы щагъуэтыну медицинэ Iуэхутхьэбзэхэм я 
фIагъым куэдкIэ елъытащ абыхэм я узыншагъэр 
зыхуэдэнур. 

КъБР-м и Парламентым и УнафэщI Его-
ровэ Татьянэ республикэм и хабзэубзыху 
IуэхущIапIэм и Президиумым и зэIущIэ 
иригъэкIуэкIащ. Абы Iуэхугъуэ 50-м щIи-
гъум щыхэплъащ.

ДЕПУТАТХЭР тепсэлъыхьащ «ЩIыуэпс, 
техногеннэ къэхъукъащIэхэм цIыхубэмрэ 
жылагъуэхэмрэ щыхъумэным теухуауэ», 
«КъБР-м мафIэс шынагъуэншагъэ къы-
щызэгъэпэщыным ехьэлIауэ» республикэ 
 законхэм зэхъуэкIыныгъэхэр хэлъхьэным и 
IуэхукIэ» законопроектхэм. 

КъБР-м и Парламентым Жылагъуэ шына-
гъуэншагъэмрэ Iулъхьэм пэщIэтынымкIэ и 
комитетым и унафэщI Кривко Михаил зэры-
жиIамкIэ, дэфтэрым къыщыгъэлъэгъуащ 
къэхъукъащIэ шынагъуэхэр къэмыгъэхъу-
нымрэ апхуэдэхэм я лъэужьыр гъэкIуэ-
дыжынымрэ, апхуэдэуи щIыуэпс мафIэсхэр 
зэрагъэункIыфI Iэмалхэм яхуэгъэзауэ рес-
публикэм и Правительствэм и пщэрылъхэм 
зэрызрагъэубгъум. 

Депутатхэр хэплъащ «IуэхущIапIэхэм я 
мылъкум техьэ налогым и IуэхукIэ» КъБР-м и 
Законым и Iыхьэ 2-м зэхъуэкIыныгъэхэр 
хэлъхьэным теухуауэ» республикэ законым и 
проектым. КъБР-м и Парламентым Бюдже-
тымкIэ, налогхэмрэ финанс IуэхухэмкIэ и ко-
митетым и унафэщI АфэщIагъуэ Михаил 
жиIащ федеральнэ хабзэм къыщыгъэлъэ-
гъуам тету дэфтэрыр зэрызэрагъэзэхуэжыр. 

Законопроектхэм къыщыгъэлъэгъуахэр 
зы хуэгъэза IуэхущIапIэхэм хуагъэхьащ, я 
Iуэху еплъыкIэ е дыщIагъун яIэмэ къыхалъ-
хьэну. 

ЗэIущIэм щытепсэлъыхьащ «КъБР-м и 
Парламентым и комитетхэм ятеухуауэ» 
 КъБР-м и Парламентым и унафэм и проек-
тым. Абы теухуауэ къагъэлъэгъуа зэхъуэ-
кIыныгъэхэм зыщагъэгъуэза нэужь, респуб-
ликэм и хабзэубзыху IуэхущIапIэм и зэIущIэм 
къыщыхалъхьэнущ.

КъБР-м и Парламентым Хабзэмрэ щIыпIэ 
унафэр зехьэным и IуэхухэмкIэ и комитетым 
и унафэщI Мэлбахъуэ Борис тепсэлъыхьащ 
«Урысей Федерацэм и цIыхухэм хэхыны-
гъэхэмкIэ яIэ хуитыныгъэхэм ятеухуауэ» Фе-
деральнэ законым зэхъуэкIыныгъэхэр хэлъ-
хьэ ным теухуауэ» законопроект №641658-8-м, 
«УФ-м и ФС-м и Къэрал Думэм и депутатхэм 
я хэхыныгъэхэм ехьэлIауэ» Федеральнэ за-
коным къыхуеджэныгъэ тхыгъэхэм цIыхум и 
сурэтыр къызэрыщагъэсэбэпым и Iуэхум 
 теухуа и Iыхьэм, «УФ-м и хабзэ щхьэхуэхэм 
зэхъуэкIыныгъэхэр хэлъхьэным теухуауэ»       

№667159-8-м, «УФ-м и ФС-м и Къэрал Думэм 
и депутатхэм я хэхыныгъэхэм ятеухуауэ» Фе-
деральнэ Законым и Iыхьэ 78-мрэ 79-мрэ 
 зэхъуэкIыныгъэхэр хэлъхьэным теухуауэ» 
№681977-8-м, УФ-м и ФС-м и Къэрал Думэм 
и депутатхэм я хэхыныгъэхэм ятеухуауэ» Фе-
деральнэ Законым и Iыхьэ 62-м зэхъуэкIыны-
гъэхэр хэлъхьэным и IуэхукIэ» №686425-8-м, 
«Къэрал, муниципальнэ Iуэхутхьэбзэхэр зэ-
рыхуащIэр къызэрызэрагъэпэщым и Iуэху-
кIэ» Федеральнэ законым и Iыхьэ 6-м зэ-
хъуэкIыныгъэхэр хэлъхьэным теухуауэ» 
№686462-8-м, «УФ-м и хабзэ щхьэхуэхэм зэ-
хъуэкIыныгъэхэр хэлъхьэным теухуауэ» 
№712482-8-м. Апхуэдэуи депутатхэр хэплъащ 
«УФ-м административнэ хабзэхэр къызэ-
пемыгъэудынымкIэ и Кодексым и Iыхьэ 87-м 
зэхъуэкIыныгъэхэр хэлъхьэным теухуауэ» 
федеральнэ закон №670352-8-м и проектым 
къызэрыпэджэжам. 

Федеральнэ проектхэм ящыщу депутатхэм 
зи гугъу ящIа Iуэхугъуэхэр теухуат УФ-м юри-
дическэ дэIэпыкъуныгъэр пщIэншэу зэры-
щагъуэт щIыкIэм, зыгъэпсэхупIэхэм зегъэу-
жьыным хуэгъэзауэ гъэунэхуныгъэ егъэкIуэ-
кIыным, УФ-м сату Iуэхур зэрыщызэтеублам, 
псэущхьэхэм зэрахущытыпхъэм, дыкъэзыу-
хъуреихь дунейр хъумэным, щIым псыщIэ-
гъэлъадэм и Iуэхур здынэсам, щэнхабзэм, 
спортым, нэгъуэщIхэми. КъищынэмыщIауэ, 
тепсэлъыхьащ УФ-м Административнэ хаб-
зэхэр къыщызэпемыгъэудынымкIэ, ЩIы, На-
лог, ПсэупIэ, Къалэухуэ, Унагъуэ кодексхэм 
зэхъуэкIыныгъэхэр хэлъхьэным теухуа феде-
ральнэ законхэм я проектхэм. 

ЗэIущIэм унафэ къыщащтащ КъБР-м и 
Парламентым и ЩIыхь тхылъкIэ республи-
кэм и лэжьакIуэ пажэхэм ящыщхэр ягъэ-
лъэпIэну.

Кривко Михаил депутатхэр щигъэгъуэзащ 
КъБР-м и Парламентым ЦIыхубэ шына-
гъуэншагъэмрэ Iулъхьэм пэщIэтынымкIэ и 
комитетым зэхигъэува «УФ-м администра-
тивнэ хабзэхэр къыщызэпемыгъэудынымкIэ 
и Кодексым и Iыхьэ 12.3-мрэ 12.37-мрэ зэ-
хъуэкIыныгъэхэр хэлъхьэным теухуауэ» фе-
деральнэ законым и проектыр УФ-м и Прави-
тельствэм къызэрыдаIыгъар икIи КъБР-м и 
Парламентым а жэрдэмыр УФ-м и ФС-м и 
Къэрал Думэм зэрыригъэхьар. 

- Ар хъыбар гуапэщ, ебланэ зэхуэсыгъуэм и 
лэжьыгъэм и щIэдзапIэфIу къэплъытэ хъу-
нущ, - къыхигъэщащ Егоровэ Татьянэ. 

КъБР-м и Парламентым
и пресс-IуэхущIапIэ.

ЗэхъуэкIыныгъэхэр халъхьэнущ

ТхылъыщIэ

Жылагъуэ  палатэ 

Къэбэрдей-Балъкъэрым и 
Жылагъуэ палатэм и етхуа-
нэ зэхыхьэм и XII зэхуэ-
сышхуэу республикэм и 
 Парламентым щекIуэкIам 
щыхэплъащ «КъБР-м и 
 мэкъумэшыщIэхэмрэ Iэщы-
хъуэ хэмрэ къэралыр къазэ-
рыдэIэпыкъумрэ ар къазэ-
рыIэрыхьэ щIыкIэмрэ» зы-
фIащам. 

ЗЭХЫХЬЭМ щызэхуэсат 
республикэм и Жылагъуэ па-
латэм и къудамэу къалэхэм-
рэ районхэмрэ щыIэхэм я 
лIыкIуэхэри. 

Жылагъуэ палатэм и тхьэ-
мадэ Берд Хьэзрэталий зэIу-
щIэр къыщызэIуихым, щызэ-
рихьэлIахэр къыхуриджащ и 
къуэдзэу лэжьа Аттаев Жа-
мал дунейм зэрехыжам пап-
щIэ къэтэджу, дакъикъэкIэ 
хуэщыгъуэну. 

КIэлъыкIуэу, Бердым къы-
зэхуэсахэм ягу къигъэкIы-
жащ махуэ зыбжанэ ипэкIэ 
Къэбэрдей-Балъкъэрым и 
 къалащхьэ Налшык Дунейпсо 
Адыгэ Хасэм (ДАХ) и зэхуэ-

Урысей Федерацэм и Соц-
фондым и къудамэу Къэбэр-
дей-Балъкъэрым щыIэм и 
пресс-IуэхущIапIэм къызэ -
ри тамкIэ, республикэм и 
унагъуэ 6647-м хъыбар ира-
гъэщIащ  анэ капиталу ира-
там щыщу сом мини 10 
 нэхърэ нэхъыбэ къазэ ры-
хуэ мынэжамкIэ. Иджы зэ 
ты гъуэу ят ахъшэу ахэр къа-
щ тэж хъунущ абыхэм. 

АБЫ щхьэкIэ унагъуэхэм 
«Госуслуги»-м и интернет пор-
талыр къагъэсэбэпу лъэIур 
Соцфондым ирагъэхь хъу-
нущ, е МФЦ-м, е езы IуэхущIа-
пIэм Iу хьэу абы щатхыфы-
нущ. 

«Анэ капиталыр зыуэ ят 
ахъшэ пособиеу къэбгъэсэ-

Къэбэрдей-Балъкъэрым цIыхухэм Iуэхутхьэбзэхэр 
яхуэзыщIэ и коммунальнэ IуэхущIапIэхэм «Россети Се-
верный Кавказ»-м и щIыхуэу псоми зэхэту ятелъыр 
сом меларди 2,5-м щIигъуащ. Псом нэхърэ нэхъыбэ 
зэтрезыгъэхьар жылэхэр псыкIэ къызэзыгъэпэщ Iэ-
натIэхэрщ.

2024 гъэм и мазийм къриубыдэу КъБР-м и коммуналь-
нэ IуэхущIапIэхэм электрокъарууэ къагъэсэбэпам и про-
цент 28-м хуэзэрщ ятар икIи ар проценти 5-кIэ нэхъ ма-
щIэщ нэгъабэ и иджы хуэдэ зэманым щыIа бжыгъэхэм 
нэхърэ. 

Псори зэхэту IуэхущIапIэхэм щIыхуэу ятелъ сом мелар-
ди 2,5-м щыщу сом мелард 1,7-р жылэр псыкIэ къызэзы-
гъэпэщ IуэхущIапIэхэм къалъос. Абыхэм хуащIа Iуэху-
тхьэбзэм и процент 12-рщ ахъшэ зыщIатар е сом мелуан 
61,7-рэщ. 

ЭлектрокъарумкIэ щIыхуэ нэхъыбэ зытелъхэм яхэтщ 
«Налшык водоканал», «Шэджэм щIыналъэ водоканал», 
«Водресурс», «Благострой», «Тэрч водоканал» IуэхущIа-
пIэхэр.

Энергетикхэм зэрыжамкIэ, электрокъарур зэпымыууэ 
цIыхухэм яIэрыхьа хъуныр куэдкIэ елъытащ коммунальнэ 
IуэхущIапIэхэм зэтрагъэхьа щIыхуэр зэрызытра-
гъэкIыжым и псынщIагъым. Iуэхур кIуэтэн щхьэкIэ ахэр 
суд пащхьэм ирашэ, ауэ абыхэм я нэхъыбэр къэрал Iуэху-
щIапIэу зэрыщытымрэ абыхэм я лэжьыгъэр къэбгъэу-
выIэ зэрымыхъунум теухуауэ щыIэ хабзэмрэ энергетикхэр 
елъахъэ. 

 БЭБЭЧ  Бэчыр.

Лъэпкъ гупсысэм и шу па шэ 

Иужьрей зэманым куэд хъуащ телефон-
кIэ къагъапцIэурэ зи ахъшэр зыIэщIа-
гъэкIхэр. Къэпщытэныгъэхэм къызэра-
гъэлъэгъуамкIэ, цIыху еджахэри, къу-
лыкъу пэрытхэри, уеблэмэ академикхэри 
бзаджащIэхэм къыщагъапцIэ щыIэщ. 

Къызэрыхъуар езы дыдэхэм къащIы-
гурымыIуэжым, зи гъэтIылъыгъэхэр зэ-
ры Iэ щIагъэкI щIыкIэмрэ а гъэпцIагъэм 
узэ  рыпэ щIэтыфынумрэ теухуауэ депсэ-
лъащ  пси хологие щIэныгъэхэмкIэ канди-
дат,  КъБКъУ-м егъэджакIуэу илъэс куэд-
кIэ щы лэжьа, психологие и лъэныкъуэкIэ 
дэIэ пыкъуэгъу хуэныкъуэхэм ядэлажьэ, 
гипно зым хуэIэижь щIэныгъэлI Ногеров 
Даниял.

 
- Дауэ цIыхухэр тыншу къызэра-

гъапцIэр? Сыт абыхэм къыжраIэр?
- ЦIыхур апхуэдэу къигъэщIащи, сытым 

дежи фIым щогугъ: и кIэн къикIыну, къэра-
лым пщIэншэу фIыгъуэшхуэ къыбгъэди-
лъхьэну. Ар зы. ЕтIуанэрауэ (нэхъыбэм къэ-
хъур аращи), и Iыхьлы гуэрым нэщIэбжьэ 
къыщыщIауэ, ар жэуапым ирамышэлIэн 
щхьэкIэ ахъшэ хуейуэ жаIэри, анэшхуэм е 
адэшхуэм телефон защIэкIэ ахъшэ IэщIа-
гъэкI. Абы щыгъуэм дежи телефоныщIэрэ 
номерыщIэрэ къищэхуу абыкIэ псэлъэн 
 хуейуэ къызыжраIам, банкым кIуауэ ахъшэ 
щIэпхъаджащIэхэм яхуригъэхьыну яужь 
итыр нэгъуэщIым едаIуэркъым, узэхихыр-
къым, зыри къыгурыIуэжыркъым. Дауэ зы-
кърагъэгъапцIэрэ жыпIэмэ, абыи жэуап 
иIэххэщ… ЦIыхур мэхъуапсэ, мэфыгъуэ, 
фIыгъуэшхуэ гуэр зэуэ къеуэлIэным щIобэг 
и къару щымысхьыжу зэрылэжьам пэ-
кIуэжын насып поплъэ сыт хуэдэ ныбжь 
имытами. Апхуэдэхэм ущепсалъэкIэ тыншу 
я бзэр «къыботIэтэф». Зыгъэуэршэрхэри 
цIыхум и психологием фIыуэ щыгъуазэ, 
къызэрагъапцIэ Iэмалхэм хэзыщIыкIщи, 
хъым ихуа бдзэжьейм хуэдэу зэщIеубыдэ-
ри, къегъэдэIуэф. Псалъэм папщIэ, и 
ахъшэр бзаджащIэм и счётым егъакIуэ, е и 
мылъкуу хъуар банкым кърехри и IэкIэ 
 щIэпхъаджащIэм IэщIелъхьэ, е и машинэр 
зы жэщым ещэжри къыщIэкIар ет. Бзаджа-
щIэм жиIэфынущ банкым къипсэлъыкIыу, 
ФСБ-м телажьэу е гузэвэгъуэ хэхуа фи 
Iыхьлым и ныбжьэгъуу. Абы жиIэр уи фIэщ 
мыхъункIэ Iэмал имыIэу зещI, IэрыщI ин-
теллектыр (искусственный интеллект) къи-
гъэсэбэпу фи Iыхьлым и макъымкIэ прог-
раммэр гъуэгыу, лъаIуэу къывигъэпсэ лъэ-
фынущ. Аращ «киберпцIыIуэпцIышагъэ» 
щIыжаIэжыр, иужьрей технологиехэр къе-
гъэсэбэпри. 

- Сыт Iэмалу щыIэр, Даниял? Дауэ 
абыхэм уазэрыпэщIэтынур?

- СызэрыщыгъуазэмкIэ, кибергъэпцIа-
гъэм теухуауэ сурэт, тхылъ зэмылIэужьы-
гъуэхэр ягуэш, автобус кIуэцIхэм, поликли-
никэхэм, банкхэм, телевиденэмкIэ видео 
къагъэлъагъуэ, хабзэхъумэхэр цIыхухэм, 
еджакIуэхэм, пенсэ тIысыжахэм яхуэзэурэ 
бзаджащIэхэм зыкърамыгъэгъэпцIэным 
хутопсэлъыхь, имыцIыху номерымкIэ къэ-
зыщIым емыпсэлъэну, паролхэмрэ код-
хэмрэ жрамыIэну яущий. Ауэ абы едаIуэу, а 
махуэ дыдэм зи ахъшэ зыIэщIахи щыIэщ.  
Зэ IуплъэгъуэкIэ зыкIи упэщIэмытыфыну, 
цIыхухэр пхуэмыгъэIущыну къыпщохъу. Ауэ 
щыIэщ зы хэкIыпIэ. Банкымрэ цIыхумрэ 
 зэгурыIуэныгъэ щызэращIылIэкIэ, тхы-
лъым пIэм хьэрфышхуэкIэ тхауэ, къыхэ-
гъэщ хьэхукIауэ ттын хуейщ банкым и лэ-
жьакIуэхэр ЗЭИ пароли коди зэры щIэ-
мыупщIэр, ахъшэ зыIэпыхыныр, гъэIэп-

Адыгэ усыгъэм и «Мэ-
чэуэ» къалъытэ Хьэгъун-
дыкъуей къуажэжьым и 
бын мащIэкъым усыгъэ 
 зэ чийм къыхуигъэщIар. 
Абы хэм ящыщщ усакIуэ 
 гъуэзэджэ Нэхущ Мухьэмэд. 
Урыс тхакIуэшхуэ Гоголым 
жиIэгъат: «УсакIуэхэр ад-
рыщI щIыпIэхэм къикIыу 
къытхыхьэркъым, ахэр езы 
лъэпкъым къегъэщI. А 
лъэпкъ дыдэм и мафIэ 
 хъуэскIщ, и гъуощ».

АПХУЭДЭУ щыщыткIэ, уса-
кIуэхэр лъэпкъым и гу уагъэ 
мэхъу, а уагъэхэри гъащIэ 
шыкIэпшынэм и лъынтхуэ 
шэ щIахэм хуэдэщ - сыт хуэдэ 
гукъеуэри гупсысэри япэу 
 зыгъэIур ахэращ. ПцIы хэ-
мылъу, Мухьэмэди ящыщт ди 
лъэпкъым и гъуо-лъынтхуэ-
хэм. 

ЛIэщIыгъуэ блэкIам и кIэм 
лъэпкъ зэхэщIыкIыр къэу-
шын щыщIидзам, лъэпкъыр 
хуабжьу хуэныкъуэ хъуащ зи 
псалъэ IущкIэ, узыншэкIэ 
цIыхухэр тхыдэм и пэжыпIэм 
хэзыгъэплъэжу, алъандэрэ 
яущэхуа адыгэ хабзэри, 
лъэпкъ дахагъри, гукъеуэри 
я пащхьэ изылъхьэжыфыну 
цIыхухэм. Тхьэм и шыкуркIэ, 
апхуэдэ цIыху щэджащэхэм 
щыщIакъым Къэрэшей-Шэр-
джэсым щыпсэу адыгэ лъэп-
къыр. Нобэ къытхэмытыжми, 
Дыгъужь Къурмэн, Бемырзэ 
Мухьэдин, Нэхущ Мухьэмэд 
хуэдэ усакIуэ лъэпкъыпсэхэм 
къапыкIа нэхугъэм лъэпкъым 
и гъащIэ лъагъуэр къигъэ-
нэхуащ. Я гупсысэкIэкIи, тхэ-
кIэкIи, псалъэм щIалъхьэ 
 къа румкIи мы усакIуэхэр 
лъэпкъ гупсысэм и шу па-
щэхэт. 

Абыхэм ящыщ Нэхущыр и 
усакIуэбзэкIи, лирикэкIи, са-
тыр бзаджагъэкIи зэтеубыда 
усакIуэт. Лъэпкъ щIыхьым 
хуэфэщэн псалъэ къыхуэзы-
гъуэтыфу, лъэпкъ гукъеуэм и 
мардэр нэгъэсауэ зыгъэ-
наIуэфхэм ящыщт.

Мухьэмэд и гупсысэкIэ 
къэухьыр умыгъэщIагъуэуи 
хъур тэкъым. Философие и 
лъэныкъуэкIэ ар зыхуэкIуэ 
гупсысэм архъуанэм хуэдэу 
узыхелъафэри, уигъэджэрэ-
зурэ и купсэм ухехьэ, итIанэ 
зы тэлайкIэ мыхьэнэ толъ-
къункIэ ущIеIубэри, усакIуэм 
псалъэ щIагъым щIилъхьа 
гурыгъу-гуращэхэм ухегъап-
лъэ. 

КъызыхэкIа лъэпкъым и 
гуп сысэр щхьэзакъуэу уты-
кум къримынэу, дунейм тет 
цIыхухэм зэдай гупсысэ 
къэухьым изыгъэувэжыфхэм 
ящыщт Нэхущыр. Ар Iуэху 
къызэрыкIуэкъым, усакIуэ 
куэдми къайхъулIэркъым, 
псы ежэхым тепсэлъыхькIэ-
рэ, ар зыхэлъэдэж тенджыз-
ми и гупсысэ абрагъуэми 
 хуэ кIуэжын. И усэхэр щыхьэт 
зытехъуэщи, Мухьэмэд ар зы-
лъэкIхэм ящыщт. 

Нэхущым и усэ куэд уры-

сыбзэкIэ зэрадзэкIащ. Озе-
ров Лев, Наговицын Влади-
мир, Мелехин Павел, Баубе-
ковэ Розэ сымэ гъэщIэ-
гъуэныщэу зэрадзэкIащ усэ 
куэд. Абы къыщымынэу, Му-
хьэмэд и гупсысэри адыгэ 
усыгъэ щIыкIэм и теплъэри 
ягъэкIуэдакъым. 

Езы Нэхущри мащIэкъым 
зэ релэжьар нэгъуэщI лъэп-
къым щыщ усакIуэхэм я Iэда-
къэщIэкIхэм. ИкъукIэ дахэу 
зэридзэкIыурэ, адыгэ лъэп-
къым и пащхьэ ирилъхьащ 
Пушкин, Лермонтов, Фет, Ах-
матовэ, Гамзатов, Кулиев сы-
мэ, нэгъуэщIхэми я усэхэр. 
Абдежи Мухьэмэд и зэ фIэкI-
хэр щигъэлъэгъуащ сыт и 
лъэныкъуэкIи усакIуэхэр зы-
тета гупсысэ, лирикэ лъа-
гъуэр адыгэбзэкIэ къытегъэ-
зэжынымкIэ. 

ГъащIэм зыхигъаплъэ нэ-
щIэбжьэм цIыху псоми зэ хуэ-
дэ дерс къыхахыркъым: зы-
гуэрхэр абы нэхъ ткIий, нэхъ 
пхъашэ ещI, зыгуэрхэр ире-
удыхри цIыху зэщыгуа, пIытIа 
ещI, ещанэхэр нэхъри гупIа-
щIэ, хьэтырыфIэ ещIри, ха-
мэ гукъеуэри езыхэм яйм 
хуэ дэу зыхащIэу егъасэ. Му-
хьэмэд арыншами зэрыса-
бийрэ и цIыху щIыкIэкIэ ща-
бэу, хьэлэлу, хьэтырыфIэу 
къэхъурт, ауэ гъащIэм и лъэ-
пощхьэпохэри къыщыхы хьэ-
жым, ар нэхъри нэхъ набдзэ-
губдзаплъэ, нэхъ гуапэ 
ящIащ, хамэ лыузри псэкIэ 
зыхэзыщIэ цIыху хъуащ.

УсакIуэр зытепсэлъыхьым 
я къэухьыр инщ. Абыхэм 
ящыщщ адыгэ лъэпкъым и 
блэкIамрэ нобэмрэ, адэжь 
лъахэр, анэр, лIыгъэмрэ 
щып къагъэмрэ, адыгагъэм-
рэ цIыхугъэмрэ, ныбжьэ гъу-
хэмрэ жагъуэгъухэмрэ, лъа-
гъуныгъэмрэ гъащIэмрэ, 
усы  гъэмрэ усакIуэхэмрэ, 
 нэгъуэщI куэдхэри. Ауэ Нэху-
щым и усэхэм я нэхъыбэр 
зытеухуар къэзылъхуа лъэп-
къымрэ хэкумрэщ, къы-
далъхуа и лъэпкъэгъу дыщэ-
хэрщ. Абыхэм усакIуэм  яхуиIэ 
лъагъуныгъэр щIэншэщ икIи 

мардэншэщ, ахэрщ 
абы гукъыдэжуи 
плъапIэуи иIэр.

Нэхущыр хуэнаб-
дзэгубдзаплъэщ зы-
щалъхуа щIына-
лъэм, адэжь лъахэм 
и дахагъми («Къурш-
хэр»), абы щыпсэу и 
лъэпкъэгъухэм я 
псэу кIэ-щIыкIэми 
(«Иджырей адыгэ 
дуней»), хабзэ дахэ 
з э  р а х ь э х э м и 
(«Иджыри япэм хуэ-
дэу»), яфIэ кIуэ ды жу 
хуежьахэми) «...Ар 
гъэхъужам арат 
фIэмыкIыу»), хьэл-
щэн - мыхъу мыщIэ 
къащтахэми («СоIэт 
цIыхугъэм папщIэ 
си бжьэр»). УсакIуэм 
фIыуэ къыгуроIуэ, 
адрей лъэпкъ хэми 

хуэдэу, адыгэхэр зэманым 
дэхъун папщIэ хабзэщIэ 
 гуэрхэри  къащтэнкIэ зэры-
хъунур, ауэ ар зыщышынэр 
нэгъуэщIщ - зэманым зэры-
декIун хуей щIыкIэр мытэрэ-
зу къыгу ры Iуэным къыхэкIкIэ 
ди лъэп къыр лъэпкъ зыщIыж 
хабзэ хъарзынэхэр IэщIыб 
ищIын зэрыхъунурщ.

Нэхущ Мухьэмэд ирогуфIэ 
икIи  ирогушхуэр   ди 
лъэпкъыр зыIэтын, зыгъэб-
жьыфIэн бын гъуэзэджэ куэд 
зэриIэм («ЦIыху кIуапIэ», 
«Шы гъажэ»), ауэ, абы къы-
дэ кIуэу, ар ирогумэщI, иро-
нэщ хъей а лъэпкъым и наб-
дзэу, и напэу щыта цIыху зэ-
чий куэди игъуэ нэмысу 
зэрыфIэкIуэдам. Апхуэ дэ-
хэщ, псалъэм папщIэ, абы 
фэеплъ усэ гъуэзэджэ зы-
хуитхыжа ди усакIуэхэу Що-
джэнцIыкIу Алий, КIуащ Бе-
тIал, Дыгъужь Къурмэн, Гъуб-
жокъуэ Лиуан, артист цIэ ры-
Iуэу щыта Акъ Мухьэрбэч 
сы мэ. Къапщтэмэ, абы Акъ 
Мухьэрбэч фэеплъ хуищIыжа 
«Жыг закъуэр» апхуэдизкIэ 
усэфIщ, усэ дахэщ, гурыщIэ 
мафIэрэ гупсысэ куурэкIэ 
гъэнщIащи, езы Мухьэмэд и 
деж къыщымынэу, зэры-
адыгэ усыгъэуи зэрыгушхуэн 
къэхъугъэу убжмэ угъуэщэ-
нукъым.

Псом япэу, мы усэм 
гупсысэшхуэ, гупсысэ нэщ-
хъей щIэлъым декIун макъа-
мэрэ гъэпсыкIэрэ иIэжщ. Ар 
- Нэхущым и усэм хухиха са-
тыритху едзыгъуэ ухуэкIэмрэ 
абы и ещанэ, еплIанэ сатыр-
хэр макъкIэ, псалъэкIэ зэпэ-
джэжу зэригъэпсамрэщ. А 
псоми усэм и пкъыр нэхъ лан-
тIэ, щабэ ящI икIи зытеухуа 
Iуэхугъуэ гуауэм, къиIуатэ 
гупсысэ хьэлъэм декIун ма-
къамэ нэщхъей кърагъащ-
тэ.

УсакIуэм и гъащIэр игъуэ 
нэмысу иухами, абы къыщIэ-
на тхыгъэхэм я купщIэр, гуп-
сысэр лъэпкъ литературэм 
къыхэнащ.

БЕМЫРЗЭ  Зураб.

«Принт-центр» тхылъ те-
дзапIэм иджыблагъэ ду-
нейм къыщытехьащ Къудей 
Владимир аргуэру и зы 
лэжьыгъэ, «Творцы доб рых 
дел» фIищауэ. 

ЩIЭДЖЫКIАКIУЭМ тхы-
лъым къыщигъуэтынущ 
 Къэ  бэрдей-Балъкъэрым и 
зыужьыныгъэм, абы щыпсэу 
цIыхухэм я гъащIэр нэхъ 
тынш щIыным хэлъхьэны-
гъэ хуэзыщIа цIыхухэм ятеу-
хуа очеркхэрхэмрэ тхыгъэ-
хэмрэ. Ахэр зэман зэхуэ-
мыдэм итхащ Къудей Влади-
мир, цIыху щхьэхуэхэм, 
Iуэхугъуэ пыухыкIахэм теу-
хуауэ, ауэ псори зым зреша-
лIэ: гъащIэм лъэ быдэкIэ хэт 
дэтхэнэ зыри хуейщ зыпэрыт 
IэнатIэм щыпашэну, и къа-
лэным хэт нэхъри нэхъыфIу 
пэлъэ щыну, къыщыгугъ 
цIыхухэм, жылагъуэм, езым 
и щхьэм яхуэщхьэпэну.

Iуэху зехьэкIэ екIу, хьэл-

Нэхущ Мухьэмэд и усэхэр

 Анэм и деж

Укъэмыгузавэ си псэу, анэ!
Уигу къэкIыху нэпсыбэр щIомыгъэкI.
КъыпхуэмыщIэу щIэпщIри гукъанэ
Незгъэхьа сурэтым ухуоплъэкI.

Махуэ блэкIхэм гукIэ уахуэгуфIэу
Уобж уи Iэпэр жэщыр къэблэгъэху.
Уэ уIутщ бжэIупэм унэщхъыфIэу,
НэIурыт пощтзехьэр къыпхуэкIуэху.

«Сыт къысхуитххэр?» - тхыбзэм
 уемыджэфу,

СощIэр, уигу къилъэту, уогуIэж.
Абы хэт къебгъаджэми – пхуэIэфIу
Си псэукIэ хъужыр къыбжеIэж.

Пащхьэрыт уэздыгъэм уигу ебгъэщIу,
Жэщыр хэкIуэтэхукIэ убгъэдэсщ - 
Жьынду жагъуэу джэм

къыбжиIэ пфIэщIу:
«КIуар иджырэ къэскIэ зы илъэсщ».

Жей пщхьэщытым напIэр пфIызэхуишэу
Куэдрэ уэ пэш лъэгур къыбокIукI.
Закъуэныгъэ хьэлъэм узыщIишэу
Хьэрэмыншэ уи гур пфIыхощтыкI.

Ирикъунщ атIэ, умыгупсысэ,
 Апхуэдизу гугъуи зомыгъэхь.
Уэ пхуэхъуну - жыхуэпIами нысэ - 
Иджыпсту нэгъуэщIым и псэр хуехь.

КъыдекIухь игу хъуапсэр
мафIэу къэплъу,

 Зэзэмызи къохъу ар жэщ къыщыт.
Нэхъ гу IущкIэ гъащIэм сригъэплъу,
Ар сэ нэхъри жыжьэ схуохъу зэпыт.

Сэ сохъумэр ахэм я жей IэфIыр,
СащIыжами зэмызауэ бий.
Псоми ягухэр, гъащIэ, умыгъэфIми
Щхьэ гу зыщамыхуэу усабий?

Ахэр Iуэхукъым… Бэшэч фащэр пщы-
гъыу
Уэ гугъуехьу сэ къыздэплъэгъуар
ЗыхэсщIэф сыхъуатэм, къысщыгугъыу
Мыгъуэщат: «ЛIы хъунущ!» - жызыIар.

СощIэр анэ дыщэу, анэ дахэ, 
Уигу зыхуэгъуу хъуар къысщыбогъэщI…
Ауэ уэри сэри дуней махуэр

Дэдымейуэ гукIэ къэзмыгъэщI.

Сыт итIанэ?.. Куэдрэ си гум къокIыр
Хьэблэдэсхэр, ахэр дауэ щыт?
ПщIыхьу слъагъухэм Лацэ

я нэгу щIокIыр,
Къэзгъэнар сымаджэу - хъужам фIыт!

И гугъу сщIынщи сыздэщыIэ хэкум,
Мэзхэр, псыхэр, гуэлхэр куэдыкIейщ…
ЩIыр пшахъуалъэщ,

 пшагъуэр имыкI уэгум,
Ауэ гъуэгухэр зэкIэ мывэ джейщ.

 Къабзэлъабзэщ кIуэ Герман щIыналъэр,
ЦIыхухэри лэжьакIуэщи дунейм
ЯмыщIыф щымыIэ, зэрыпсалъэр
Нэмыцэбзэщ жомыIэн къудейм.

ПщIэрэ, анэ, куэдрэ сегупсысми,
Нэгъэсауэ слъэкIкъым къысхуэщIэн:
Псори щыIэт ахэр щIыгу зэрысми
Хуэмеят щхьэхь зауэкIэ къежьэн!

Ауэ а пщIэж хьэхэм ещхькъым мыхэр,
Яухуа псэукIэри нэгъуэщIщ,
КъэсщIэжауэ уэ узэрыгухэр
ФIы уигу сщIыуэ армыра, си фIэщщ.

ПщIэжкъэ, анэ, жыпIэти си адэр
Зауэм и кIэрауэ щаукIар.
Сэри зы щIыхуэшхуэ къыстокIуадэр -
НыбжесIэнкъэ сэ зыхуэдэр ар:

Сэ сыхуожьэр куэдрэ къэслъыхъуэну
Адэ кхъащхьэдэсэм щхьэщыт сын.
Абы нисхыуи ар мылIа тщыхъуну
ЩIыгу IэмыщIэ закъуэ ныздэсхьын.

Куэдщ мы щIыпIэм деж къуэшыкхъэ
инхэр -

Сядэм хуэдэ дапщэ ахэм щIэлъ?
ПщIыкъым, щэкъым, минкъым… сын-
хэр, сынхэр…
Ибэ хъуар зы гъащIэ, зы гухэлъ?

Сыт нэгъуэщI нэстхынур, я жей пакIэ
Иджыпсту сэлэтхэм ирахьэкI.
Къыуахыж сэлам… КъинэмыщIакIэ –
ФIы фIэкIа Iей уи гум къомыгъэкI.

ГъащIэ Iыхьэр кIэщIми дзищэ Iуткъэ,
ЗыIыгъ, анэ, сэ нэзгъэзэжынщ.
Махуэ кIуэхэр сэри собж зэпыткъэ,
Уэ узэрызиIэмкIи – сыинщ.

Лъагъэсыпхъэр - и чэзум
сышхуэ зэрыщекIуэкIар икIи 
абы и тхьэмадэу Сэхъурок ъуэ 
Хьэутий зэрыхахыжар. 

Езы Сэхъурокъуэр кIэщIу 
къытеувыIащ Тыркум, Си-
рием, Иорданием, США-м, 
Европэм и нэгъуэщI къэрал-
хэми щыпсэу ди лъэпкъэгъу-
хэм зэгухьэныгъэу щаIэхэм я 
лIыкIуэхэри зыхэта зэхуэ-
сыш хуэр гугъэзагъэу зэре-
кIуэкIам, хэтахэр зэдэа рэ-
зыуэ унафэ узынши къызэ-
рыщащ там. Абы кIэлъы-
кIуэу Сэхъу рокъуэм, ДАХ-р 
 КъБР-м и Жылагъуэ палатэм 
дяпэкIи дэлэжьэну зэры-
хьэзырыр къы хигъэщри, зи 
пашэ IэнатIэм къыбгъэ дэ-
кIыу ЩIыхь тхылърэ дыщэ 
бгъэхэIурэ Берд Хьэзрэталий 
иритащ. 

АдэкIэ утыку къихьащ 
 КъБР-м мэкъумэш IэнатIэм-
кIэ и министрым и къуэдзэ 

Уэдыхь Тимур. Ар къытеу-
выIащ республикэм гъавэрэ 
хадэхэкIыу, пхъэщ хьэмыщ-
хьэрэ гъэшхэкIыу къыщра-
хьэлIэжым иужьрей илъэси 
5-м къриубыдэу   (процент 50-
кIэ зэрыхэхъуар), апхуэдэуи 
къыжиIащ республикэм и эко-
номикэм мэ къумэш IэнатIэм 
увы пIэш хуэ зэрыщиIыгъыр.

- Ди республикэм, зы цIы-
хум хуэзэу мэкъумэшхэкIыу 
къыщ  рахьэлIэжымкIэ, Уры-
сей Федерацэм япэ увы-        
пIэр щиIыгъщ. Къыхэгъэщып-
хъэщ, КъБР-м и мэкъумэш 
 IэнатIэм телажьэ IуэхущIа-
пIэхэм къэралыр сыт и лъэ-
ныкъуэкIи къазэрыдэIэ-                  
пы къури, - жиIащ Уэдыхь Ти-
мур. 

Къэбэрдей-Балъкъэрым и 
Жылагъуэ палатэм и зэхуэ-
сышхуэу республикэм и          
Парламентым щекIуэкIам 

апхуэ дэуи къыщыпсэлъахэщ 
 КъБР-м Мэкъумэш IэнатIэхэм 
я зэгухьэныгъэу щыIэм и 
 тхьэмадэ Алэкъей Инал, рес-
публикэм и мэкъумэш-про-
мышленнэ комплексым, щIы-
уэп сыр къэгъэсэбэпы нымрэ 
дыкъэзыухъуреихь  дунейр 
 хъумэнымкIэ и  комиссэм и 
унафэщIым и  къуэдзэ Щауей 
Артур,  КъБР-м и Май щIына-
лъэм хы хьэ Ново-Ивановкэ 
къуажэм щызэхэт «Ленинцы» 
мэкъу мэш зэгухьэныгъэм и 
уна фэщI Русс Владислав, 
Къэ бэрдей-Балъкъэр къэрал 
 мэкъумэш университетым 
«Эко номикэмкIэ» и кафед-
рэм и профессор Тогу заев 
ТIэхьир, «Зольский карто-
фель» ООО-м и тхьэмадэ 
БжэныкIэ Руслан сымэ, нэ-
гъуэщIхэри.

ЗэIущIэм щыжаIахэм ехьэ-
лIауэ КъБР-м и Жылагъуэ 

 палатэм унафэ зыбжанэ къы-
щащтащ. Япэрауэ, Къэбэр-
дей-Балъкъэрым и Правите-
льствэм чэнджэщ ират, 
 «КъБР-м и къуажэхэм зэуIуу 
зегъэужьын» къэрал прог-   
раммэм хухаха ахъшэр зэры-
щыту зэрытрагъэкIуадэм кIэ-
лъыплъыну. ЕтIуанэрауэ, рес-
публикэм щIыпIэ самоупра-
вленэмкIэ и IэнатIэхэми                    
ягу къагъэкIыж  КъБР-м         
Мэ къумэш хозяйствэмкIэ и 
министерствэм зэрадэлажьэр 
нэхъри ирагъэфIэкIуэн зэ-
рыхуейр. Ещанэрауэ, езы 
 министерствэми зыхуагъазэ, 
бюджет зэмылIэужьыгъуэ-
хэм къыхэкIыу мэкъумэшы-
щIэхэм лъагъэсыпхъэр и 
чэзум IэрагъэхьэнымкIэ ира-
гъэкIуэкI лэжьыгъэм нэхъри 
щIагъэхуэбжьэну.

КЪУМАХУЭ  Аслъэн. 

ПцIыIуэпцIышэхэм 
закъевмыгъэгъапцIэ

хъуэныр телефон защIэкIэ зэрамылэжьыр, 
апхуэдэ гуэр къэхъуу щытми, абыкIэ езы 
цIыхум жэуап зэрихьыр, IэщIагъэкIа и 
ахъшэри къызэрырамытыжынур. А тхы-
лъым, Iэмал имыIэу, щIэлъын хуейщ бан-
кым и унафэщIым и Iэр. ЦIыхум ар сытым 
деж и нэгум щIэтынущ, игу ириубыдэнурэ.  

- Псалъэм папщIэ, къэпсэлъащ си деж 
бзаджащIэ, ахъшэр сIэщIигъэкIыну. 
«Банкым нызощIыкI, щIэпхъаджагъэхэм 
уи счётыр ягъэкъэбзэну еныкъуэкъуу 
къэтхутащ. Ар къэмыхъун щхьэкIэ нэ-
гъуэщI счёт дгъэкIуэн хуейщ, - жи. Ар 
апхуэдизкIэ фIэщ щIыгъуафIэу жеIэри, 
сыкъогузавэ. Сыт сщIэн хуейр зыкъез-
мыгъэгъэпцIэн папщIэ?

- Психологием иIэщ Iэмал, апхуэдэ щы-
тыкIэм укъришу, мыхъумыщIэм ущихъу-
мэу. ЩIэн хуейри мыращ: къэпсэлъам 
 жэуап иумытыжу, телефоныр тыболъ-
хьэжри, дакъикъи 10-15-кIэ уогупсыс къыб-
жаIам. Ар урикъунущ кибергъэпцIагъэм 
 теухуауэ зэгуэр зэхэпхари, плъэгъуари, 
узыхуагъэIущари къэпщIэжынымкIэ. Бза-
джащIэхэм зы номеркъым, тIукъым яIэр. 
Номер зэхуэмыдэ куэдкIэ къащIыфынущ. 
УмыцIыхур къытепхыркъым, уепсалъэр-
къым. Банкым илъ фи ахъшэм теухуауэ 
фыгузавэмэ, полицэм фыпсалъэмэ нэ-
хъыфIщ. Къыхэгъэщыпхъэщ: хабзэхъумэ 
IуэхущIапIэхэм нэхъ псынщIэIуэу хъыбар 
евгъащIэмэ нэхъыфIщ, бзаджащIэхэм за-
мыгъэпщкIуж щIыкIэ къызэрыпсэлъа но-
мерымкIэ къагъуэтыфынущи. 

- А псори IэщIэхужри, къагъэпцIащ 
цIыхур… Сыт ищIэн хуейр?

- Къэхъум къэхъур аращи, ягъэундыращ-
хъуэри, къагъэпцIащ, псалъэм и хьэтыркIэ. 
ЗыкъызэрыпщIэжу полицэм упсэлъэн 
 хуейуэ аращ, зумыIэжьэу. Iуэхур кIыхь-лъыхь 
пщIыху, бзаджащIэхэм загъэ кIуэдыжыну зэ-
ман ибот. УкъагъэпцIэным емыкIу пылъ-
къым, ар зи гуэныхьри зи емы кIури езы 
щIэпхъаджащIэр аращ. «ЦIыхум къысху-
жаIэнур сыт? Си напэр текIащ си дела-
гъэкIэ», - жаIэурэ, зи ахъшэ зыIэщIагъэкIа 
цIыхухэм зыщаущэху, ахъшэ щIыхуэ къызра-
гъэщтам ар щэхуу щипшыныж щыIэщ. Ар 
тэмэмкъым. Иджыпсту къыдэ кIуэтей щIалэ-
гъуалэр губзыгъащэщ, тех никэм фIыуэ ха-
щIыкI, ахэр къэбгъэпцIэнуи нэхъ гугъущ. Нэ-
хъыбэм лей къызытехьэр совет лъэхъэнэм 
жыIэдаIуэрэ жыIащIэу ягъэса ди нэ-
хъыжьхэращи, абыхэм яхуэсакъын хуейщ. 
Фи адэ-анэхэм, адэшхуэ-анэшхуэхэм щIэх-
щIэхыурэ фепсалъэ, ямы  цIыху номерыр 
къытрамыхыну, дэ мыуэр  шэрыну яжефIэ, 
къагурывгъаIуэ. Къы тебгъэзэжурэ цIыхум 
жепIэр и гум иреу быдэ.

Епсэлъар
ФЫРЭ  Анфисэщ. 

Ди  псэлъэгъухэр

Зи Iэужьхэр дахэ

щэн псыхьа зиIэ цIыху 99-м 
иджырей тхыдэм я Iэужьрэ 
лъэужьыфIрэ къызэрыха-
нар къыщегъэлъагъуэ тха-
кIуэм и IэдакъэщIэкIым. 

  
ИСТЭПАН Залинэ.

ЩIыхуэм нэхъри хохъуэ

Унагъуэ мини 6-м 
щIигъум ахъшэхэр 

иратыж

бэп хъунущ, абы щыщу сом 
мини 10 нэхърэ  нэхъыбэ 
счётым  къимынэжауэ щытмэ, 
нэхъыбэмэ - къыпхуа-
дэнукъым. Мы Iуэхугъуэм пIа-
лъэ хэха иIэкъым. ЛъэIур сыт 
щыгъуи Соцфондым ебгъэхь 
хъунущ, сом мини 10 нэхърэ 
нэхъы-      бэ къыщымынэжам 
къыщы щIэ  дзауэ. Мис апхуэдэ 
уна гъуэхэ ращ ди къудамэм 
 хъыбархэр иджыпсту зригъэ-
щIар», - жиIащ УФ-м и 
Соц  фондым и къудамэм  и 
унафэщI Бакъ Николай. 

Анэ капиталым щыщу ахъ-
шэ дапщэ счётым къинэжами 
къы щыпщIэ хъунущ «Гос-
услуги»-м и порталым цIыхум 
щиIэ и кабинетыр къэбгъэ-
сэбэпу. Унагъуэхэм Соцфон-
дым хуагъэхьа лъэIум ма-
хуипщI хуэдизкIэ IэщIагъэлI-
хэр хоплъэ икIи махуитху пIа-
лъэкIэ ахъшэр счёт къагъэ-
лъэ  гъуахэм ягъакIуэ, ар къра-
тыну апхуэдэ щхьэусыгъуэ 
щыIэу щытмэ.

ХЬЭМЫДЭ  Хьэдадэ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Гу  зылъытапхъэ

Абхъазым и утыкум жэп-
уэгъуэм и 5 - 6-хэм ще-
кIуэкIащ «Яблочный джем» 
фестивалыр. Абы хэтащ 
Кавказым и щIыналъэ куэ-
дым щыщхэр. Ар къызэра-
гъэпэщащ Налшык къалэ 
администрацэмрэ Налшык 
къалэм зегъэужьынымкIэ 
«Платформа» институтым-
рэ, «Ту ризм и индустрия 
гос  те приимства» лъэпкъ 
Iуэхум хыхьэу. 

Д Ы З Э П Л Ъ Э К I Ы Ж Р Э , 
фестивалыр щрагъэжьа 
2019 гъэм и жэпуэгъуэ мазэм 
дгъэзэжмэ, Урысей псом 
япэ рекордыр щагъэуват: 
утыкум щыплъагъурт зи 
кIыхьагъыр метр 50, зи 
бгъуа гъыр метр 20 хъу 
мыIэрысэ тхыпхъэщIыпхъэ. 
Къалэм зегъэужьынымкIэ 
«Платформа арт-зал» ин-
ститутым и IэщIагъэлI Акки-
зов Керим жиIащ ар 
ягъэхьэзырын папщIэ мыIэ-
рысэ зэмылIэу жьыгъуэу 
тонн 40 (мыIэрысэ 175440-
рэ) абы щыгъуэ къызэра-
гъэсэбэпар. Илъэс блэкIа-
хэм екIуэкIа фестивалым 
щагъэуващ мыIэ рысэм 
къыхэщIыкIа арт-объект 
зэмылIэужьы гъуэхэр, «Со-
срыкъуэ» шхапIэм и теп-
лъэри хыхьэу. 

Хабзэ хъуауэ, абы ща-
гъэлъэгъуащ шхапIэхэм, 
пщафIэ Iэзэхэм ягъэхьэзыр 
кавказ лъэпкъ шхыны-
гъуэхэр, мыIэрысэм къыхэ-

щIы кIа варенэ, джем, пхъэ-
щхьэмыщхьэ гъэгъуахэр, 
хьэлывэхэр, ерыскъыпхъэ-
хэр къыщIэзыгъэкIхэм я 
гъэшхэкIхэр, фор, IэфIы-
кIэхэр, псы IэфIхэр, махъ-
сымэхэр. Iуэхум хыхьэу лек-
цэхэр, хьэпIацIэщыгъэ зэ-
IущэнымкIэ, мывэ лъапIэ-
хэм къыхэщIыкIа цIуу  гъэ-
нэхэр, лъэпкъ шхыны гъуэхэр 
гъэхьэзырынымкIэ мастер-
классхэр, жармы кIэхэр, са-
бийхэм папщIэ джэгукIэ 
гъэщIэгъуэнхэр къызэра-
гъэпэщащ. ЖармыкIэм уты-
ку къыщрахьащ IэпщIэлъа-
пщIэхэм я IэрыкI хэр, саугъэт 
цIыкIуфэкIухэр. Республи-
кэм и артистхэм макъамэ 
пшыхьхэр ягъэдэхащ, театр 
теплъэгъуэхэр ягъэлъэ-
гъуащ. Телъыджэ ящы-
хъуащ Belcanto Orche stra 
 камернэ оркестрым игъэ-
зэщIа ма къамэхэр. 

Фестивалым хэтхэм псом 
хуэмыдэу ягу дыхьащ удз 
гъэгъа теплъэ зиIэ IэфIы-
кIэхэр. Зэхыхьэр нэхъри 
щIэщыгъуэ ящIащ, ди рес-
публикэм и мызакъуэу, къэ-
ралым и пщафIэ цIэрыIуэ-
хэм ягъэхьэзыра шхыны-
гъуэ  хэм. Апхуэдэт япон шхы-
ныгъуэхэмкIэ IэщIагъэлI, 
Ко реем щекIуэкIа пщафIэ 
Iэзэ хэм я зэпеуэм щытекIуа 
Курсант Нурдинрэ «Битва 
ше фов» теленэтынымрэ 
«Архитектура вкуса» уры-
сейпсо зэпеуэмрэ щытекIуа 
Тамразян Романрэ. Зэхы-

хьэм зыкърезыгъэхьэлIахэр 
кIэлъыплъащ абыхэм пхъэ-
щхьэ мыщхьэхэр, хадэхэкI-
хэр, лыхэкIхэр къагъэсэбэ-
пурэ ягъэхьэзыра шхыны-
гъуэхэм. КъызэщIэпкъуэж-
мэ, Iуэхур къызэзыгъэ пэ ща-
хэм рэ абы хэтахэмрэ 
мыIэрысэ джем литр 300 
фестивалым и махуитIым 
къриубыдэу ягъэващ, икIи 
аргуэру Урысейм рекорд-
хэмкIэ и тхы лъым ихуащ. 

Зи унагъуэр лIэщIыгъуэ 
 хъуауэ кхъуей гъэхьэзыры-
ным хуэIэзэ, абы и щэху псо-
ми щыгъуазэ, Рыбинск къа-
лэм щыIэ «Мамука» куржы 
шхапIэм и пщафIэ Iэзэ 
Ткачёв Сергей абы теухуа 
мастер-класс итащ. Мызэ-
мытIэу зи гугъу фхуэтщIа, 
«Кондитер. Дети» теле-
нэтыным щытекIуа, фести-
валым хэта пщафIэ ныб-
жьыщIэ Куэцэ Инал игъэ-
хьэзыращ зэхуэсахэм ягу 
дыхьа IэфIыкIэхэр.

- Мыр халуми кхъуей 
лIэужьыгъуэращ. Ар дэпкIэ 
догъажьэри мыIэрысэ гъэ-
гъуам и гъусэу Iэнэм ты-
долъхьэ. Узэмыса гуэру 
къып  щыхъункIэ хъунщ ар, 
ауэ шхыныгъуэ щIэщы гъуэщ 
икIи IэфIщ. Къэбэрдей- 
Балъкъэрым и мыIэрысэ 
цIэ рыIуэхэмкIэ ар догъэ хьэ-
зыр. Фестивалым цIыхушхуэ 
къекIуэлIащ. ЦIыхубзхэр 
къыз бгъэдыхьэурэ шхыны-
гъуэ хэм я гъэхьэзырыкIэм и 
щэхухэм щIоупщIэ, къызо-

чэнджэщ, - жиIащ Ткачёв 
Сергей. 

Тэнащ Лалинэрэ Бей Фа-
тIимэрэ фестивалым ща-
гъэлъэгъуащ адыгэбзэр 
 хъумэным хуэунэтIа открыт-
кэхэр, саугъэт папщIэу узэ-
рыхуэупсэ хъуну цIыкIу-
фэкIухэр, лъэпкъ шхы-
ныгъуэхэр щызэхуэхьэса 
тхылъ. 

Зэхыхьэр и щыхьэтщ рес-
публикэм и щIы гектар мин 
бжыгъэхэм мыIэрысейхэр 
зэрыщагъэкIым, бжьыхьэм 
мыIэрысэ берычэт къызэры-
пачыжым, абы щIыналъэм 
исхэр зэрыригушхуэм. Гу 
зылъыптэращи, фестива-
лым кIуэ пэтми зеубгъу, и 
программэри нэхъ щIэщы-
гъуэу къызэрагъэпэщ, хьэ-
щIэ хэм я бжыгъэми хохъуэ. 
«Яблочный джем» фестива-
лыр щIызыхашэм и зы 
щхьэусыгъуэщ зыгъэпсэху-
гъуэ махуэм унагъуэхэр, 
благъэхэр, ныбжьэгъухэр зэ-
хуэзэныр. Абы и лъэны-
къуэкIэ зэхыхьэ гуапэр зи 
жэрдэмхэм я къалэныр 
 къехъулIащ. МахуитIым 
екIуэкIа фестивалым къа-
лэдэс хэм рэ абы и хьэщIэ-
хэмрэ зыщагъэпсэхуауэ, я 
нэгу зрагъэужьауэ зэб-
грыкIыжащ. Балигъи сабии 
зэхыхьэр фIыуэ ялъэгъуа-
щи, етIанэгъэ екIуэкIынум 
зэрыпэплъэнум шэч хэлъ-
къым. 

ТЕКIУЖЬ  Заретэ. 

МыIэрысэхэмрэ ерыскъыхэкIхэмрэ щагъэлъагъуэ

«Спартак-Налшык» (Нал-
шык) - «Рубин» (Ялтэ) - 2:1 
(0:1). Налшык. «Спартак» 
стадион. Жэпуэгъуэм и 
5-м. ЦIыхуи 150-рэ еплъащ. 

Судьяхэр: Шипков, Бэхъус 
(тIури Краснодар щыщщ), 
Головченкэ (Дон Iус Ростов). 

«Спартак-Налшык»: Къу-
мыкъу, Лелюкаев, Гъуэгузо-
къуэ, Далиев Дауд, КIэды-
кIуей, Блий (ХьэцIыкIу, 76), 
Жангуразов (Далиев Дени, 
60), Селяев, Хьэшыр, Мэшы-
къуэ (Шэрджэс, 76), ЛIуп 
(Молэмусэ, 84). 

«Рубин»: Колесов, Тара-
сенкэ, Шестаков, Алиев, Са-
накоев, Шульга, Польшиков 
(Наниев, 72), Скавыш, Зу-
бавленкэ, Максимов (Папа-
зян, 76), Пурак.

Топхэр дагъэкIащ: Поль-
шиковым, 36 (0:1). Далиев 
 Дауд, 68 (1:1). ЛIупым, 70 (2:1).

Дагъуэ къыхуащIащ: Да-
лиев Дауд, Польшиковым, 
Тарасенкэ, Блийм, Шульга, 
Селяевым. 

86-нэ дакъикъэм Хьэ шы-
рым пенальти худэгъэкIа-
къым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и Япэ 
гупым мы гъэм щекIуэкI 
зэхьэзэхуэм джэгугъуих 
 хъуауэ щытемыкIуэф «Спар-
так-Налшыкым» къригъэ-
блэ гъат зэпеуэм щынэ-
хъыфIхэм ящыщ Ялтэ и 
«Рубин»-р. Дауи, гугъэ шхуэ-
хэр абы щыдиIэтэкъым икIи 
нэхъыбэ дыдэу дызыщIэ-
хъуэпсыр ди щIалэхэр я ста-
дионым къыщыхамыгъэ-
щIэнырт. 

ЗэIущIэм и япэ Iыхьэм 
 нэхъ дызыщышына дыдэр 
къэхъуащ. Налшыкдэсхэр 
ебгъэрыкIуэ, хьэщIэхэр ха-
гъэзыхь зэпыту екIуэкIами, 
Кърымым къикIахэм топ 
къыхудагъэкIарэ дыдейхэм 
зы жэуапи ирамытыжыфауэ 
загъэпсэхуну икIащ. 

Джэгум и етIуанэ Iыхьэми 
куэдкIэ дыщыгугъыртэ-
къым. Абы и екIуэкIыкIэм 
зрагъэхъуэжын папщIэ 
«Спартак-Налшыкым» и 
тренерхэми зыри ямыщIа 
хуэдэт. ХьэщIэхэми зара-
лъэкIкIэ зыкърагъэбыдэ-
кIат, текIуэныгъэр къахуэ-
зыхь бжыгъэр яхъумэн пап-
щIэ. АрщхьэкIэ, напIэзыпIэм 
псоми зыкъызэридзэкIащ. 
Абы папщIэ дакъикъищ 
хуея уэ аращ. ЯпэщIыкIэ Да-
лиев Дауд бжыгъэр зэхуэдэ 
ищIыжащ. КъыкIэлъыкIуэу, 
псын щIэ дыдэу ЛIуп Ислъам 
етIуанэ топри хьэщIэхэм яху-
дигъэкIащ. 

НапIэзыпIэм Iуэхум зэры-
зихъуэжам налшыкдэсхэм я 
лъэр нэхъ жаныж ищIащ. 
Кърымым къикIа хьэщIэхэр 
хуабжьу Iэнкунт, къэхъуар 
къагурымыIуэу.

«Спартак-Налшыкыр» а 
дакъикъэхэм зэтеIыгъэ-
гъуейт. Арауэ пщIэнтэкъым 
мазэрэ ныкъуэрэ хъуауэ 
текIуэныгъэкIэ дызымыгъэ-
гуфIэфыр. ХьэщIэхэр апхуэ-
дизкIэ абыхэм хагъэзыхьыр-
ти, щIэх-щIэхыурэ футбол 
 хабзэр къызэпаудын хуей 

 хъурт. Апхуэдэхэм ящыщ 
зым хэгъэрейхэм Iэмал 
ягъуэ тащ метр пщыкIузым и 
деж щыту бжыгъэр ягъэбэ-
гъуэну. Ди жагъуэ зэрыхъу-
щи, налшыкдэсхэм я капи-
тан Хьэшыр Алан ар къыхуэ-
гъэсэбэпакъым икIи зэуа то-
пым «Рубин»-м и гъуащхьэ-
тетым къригъэгъэзащ. 

Абы щхьэкIэ къэмынэу, 
2:1-уэ иухри джэгум дэрэжэ-
гъуэ ин къыдитащ. Хэт ищIэн 
«Спартак-Налшыкым» и 
къэ кIуэну ехъулIэныгъэш-
хуэхэм ар щIэдзапIэ хуэ хъу-
нуми. 

АпщIондэхукIэ Урысей 
 Федерацэм футболымкIэ и 

етIуанэ лигэм и «Б» дивизи-
оным и Япэ гупым щекIуэкI 
зэхьэзэхуэм щыпашэм зи-
хъуэжащ. Шакъ Ашэмэз зи 
тренер нэхъыщхьэ икIи 
адыгэ щIалэ гуп зыхэт Став-
рополь и «Динамо»-м зэпе-
уэм бжьыпэр щиубыдащ, 
Дон Iус Ростов и командэр 
хигъащIэри. Абы зэкIэ три-
гъэкIуэтащ Севастополь 
щыIэу хэгъэрейхэр къызэ-
фIэкIа Таганрог и «Фор-
те»-р. Пэжщ, ар зы зэIущIэ-
кIэ нэхъ мащIэрэ джэгуащ 
икIи аргуэру япэ ищыжыфы-
нущ. Абы щыгъуэми, зэхьэ-
зэхуэр иухыным зэIущIэ 
тхурытху-хырых командэхэм 

къахуэнэжауэ аращ. Аращи, 
дэтхэнэ зы щыуагъэми и уа-
сэр лъапIэ дыдэ хъунущ.

Ставропольрэ Таганрогрэ 
я зэныкъуэкъуныгъэм хэ-
Iэбэ фынущ Мэхъэчкъалэ и 
«Легион»-ри. Ар иджыпсту 
ещанэ увыпIэм щытми, 
иужьу Владикавказ и «Ала-
ния-2»-р, жэуапыншэу топи 
8 худигъэкIыу, зэрыхигуа 
щIыкIэм набдзэгубдзаплъэу 
ухущегъэт.

ДыкъигъэуIэбжьащ Чер-
кесск и «Нарт»-м. Джэгугъуэ 
блэкIам, Мейкъуапэ щыIэу, 
щIыпIэ «Дружба»-м зэры-
щытекIуам абы хэт щIалэхэм 
я щхьэр игъэунэзауэ фэ 

тетщ. Армырамэ, дауэ 
къызэрыбгурыIуэнур къы-
кIэ лъыкIуэ джэгугъуэм и 
стадионым щыIэу Ингушым 
къикIа Нэзрэн и «Ангушт»-м 
бжыгъэшхуэкIэ, 0:3-уэ, къы-
зэрыхигъэщIар. Хэт ищIэн, 
Къэрэшей-Шэрджэ сым и 
командэ нэхъыщхьэр илъэс 
зыбжанэ хъуауэ мып хуэдэ 
зэхьэзэхуэ инхэм зэ ры хэ-
мытам и зэран иджы къекIы-
жу арами. Сытми, бэ лэрыгъ 
зэрымыхъунур ин гуш хэм 
къыгурагъэIуа хуэ дэщ. 

АдэкIэ щыгъуазэ фыху-
дощI Урысей Федерацэм 
футболымкIэ и етIуанэ ли-
гэм и «Б» дивизионым и Япэ 
гупым а махуэм щекIуэкIа 
адрей зэIущIэхэм къарикIуа 

бжыгъэхэм. Мис ахэр: «Ку-
бань-Холдинг» (Павловскэ) 
- «Астрахань» (Астрахань) - 
2:1, «Легион» (Мэхъэчкъа-
лэ) - «Алания-2» (Владикав-
каз) - 8:0, «Нарт» (Черкесск) 
- «Ангушт» (Нэзрэн) - 0:3, 
«Строитель» (Каменск-
Шахтинский) - «Биолог-Но-
вокубанск» (Прог ресс) - 1:2, 
«Севастополь» (Севасто-
поль) - «Форте» (Таганрог) - 
2:0, «Динамо-Ставрополь» 
(Ставрополь) - «Ростов-2» 
(Дон Iус Ростов) - 1:0, «Побе-
да» (Хасавюрт) - «Дина-
мо-2» (Мэхъэчкъалэ) - 0:0. 

КъыкIэлъыкIуэ джэгугъуэр 
жэпуэгъуэм и 12-м зэхэты-
нущ. А махуэм «Спартак-
Налшыкыр» Каменск-Шах-
тинск къалэм абы и 
«Строитель»-м щыIущIэнущ. 

ХЬЭТАУ  Ислъам. 
Сурэтыр

Уэлджыр  Артур  трихащ.

Джэгум зезыгъэхъуэжа дакъикъищ

Корее Ипщэм и Чхунчхон 
къалэм къикIыу хъыбар 
гуапэ иджыблагъэ къытIэ-
рыхьащ. Абы дуней псом 
пашэныгъэр къыщыхьы-
ным хуэунэтIауэ тхэквон-
домкIэ (ВТФ, Олимп 
 джэгухэм хыхьэ лIэужьы-
гъуэмкIэ) щекIуэкIа зэхьэ-
зэхуэм и домбеякъ ме  -
далыр къихьащ Къэ  бэр-
дей-Балъкъэрым и гъэ сэн 
Тхьэмокъуэ Элинэ. Къы-
хэдгъэщынщи, япэм зэи 
къэмыхъуауэ, абы щызэ-
пеуащ къэрали 127-м я 
спортсмен 960-рэ, я 
ныбжь кIэ илъэс 15 - 17-хэм 
иту.

ТХЬЭМОКЪУЭ Элинэ нэ-
мыщI, Урысей Федерацэм 
и командэ къыхэхам хэту 
зэхьэзэхуэм щызэуащ Къэ-
бэрдей-Балъкъэрым и 
 «Пять колец» спорт акаде-

мием и гъэсэнхэу Бицу 
 Къантемыррэ Хубуловэ 
 Анжеликэрэ. 

Ди ныбжьыщIэхэм ящы-
щу япэу утыкум къихьар 
Тхьэмокъуэ Элинэщ икIи и 
хьэлъагъ елъытауэ зыхэта 

гупым ящанэ увыпIэр къы-
щихьащ. Ар ехъулIэны-
гъэшхуэщ адыгэ пщащэ 
цIыкIум дежкIэ, абы цIыхуу 
щыIар къэплъытэмэ. 

КIэух зэпеуэм и Iыхьэ ны-
къуэм икIын папщIэ, Элинэ 
япэщIыкIэ тригъэкIуэтащ 
Бразилием, Венгрием, Тыр-
кум я спортсмен лъэщхэр, 
итIанэ абы щыхуэзащ Ира-
ным и тхэквондисткэ, иужь-
кIэ чемпион хъуа Османд 
Газал. Ди жагъуэ зэрыхъу-
щи, мыбдежым ди хъы-
джэбзым и къарур хури-
къуа къым, апхуэдэ щIы-
кIэкIи чемпионатым ещанэ 
увыпIэр къыщихьащ. 

Тхьэмокъуэ Элинэ зы-
гъасэр Урысей Федерацэм 
щIыхь зиIэ и тренер Ахъмэт 
Амиррэ Тикаев Индрис-
рэщ. 

ХЬЭЩЫКЪУЕЙ  Олег.

ЕгъэджакIуэм гъащIэм щиIэ мых ьэ-
нэр хуабжьу инщ. ЦIыху щхьэхуэм и 
гупсысэр зэтеувэнымкIэ, нэхъыфIу 
къехъулIэр зэхищIыкIынымкIэ, и гум 
Iэпих IэщIагъэ къыхихынымкIэ, 
 гъуэгу захуэ теувэнымкIэ куэдрэ лъа-
гъуэхэш мэхъу егъэджакIуэр. Зи 
лэжьыгъэм щIэщы гъуагъ хэзылъхьэ, 
щIэблэм я лъэпкъ гупсысэхэр къэзы-
гъэушыф егъэджа кIуэхэм ящыщщ 
филологие щIэныгъэхэмкIэ кандидат, 
КъБКъУ-м Адыгэбзэмрэ литературэм-
кIэ и къудамэм и лэжьакIуэ, ЦIыпIынэ 
Аслъэн и цIэр зезыхьэ Адыгэ лъэпкъ 
центрым и унафэщI Езауэ Мадинэ. 
Абы сэри сригъэджащ сыщыстуден-
тым. ЩIэщыгъуэ куэд къызыхэсхыу 
щытахэм ящыщщ и дерсхэр. Студент-
хэм ятеухуауэ гудзакъэ иIэщи, абыхэм 
анэдэлъхубзэм пщIэ  хуащIрэ хэкупсэу 
къэтэджыным и зэфIэкI хелъхьэ. Сту-
дентхэр зэрыри гъаджэм нэмыщI, 
адыгэ Iуэхум жыджэру хегъэт. Абы 
щыхьэт тохъуэ адыгэ щэнхабзэмкIэ 
ЦIыпIынэ Аслъэн и цIэр зезыхьэ цент-
рым щилэжьхэр. А центрыр Адыгэб-
зэмрэ адыгэ литературэмкIэ кафед-
рэм егъэщIылIащ.

- АДЫГЭ щэнхабзэмкIэ центрыр 
ЦIыпIынэ Аслъэн къызэригъэпэщат. 
Республикэм щилэжь адыгэ Iуэхур щIа-
лэгъуалэм я дежкIэ щхьэпэ защIэт, 
акъыл зыхэлът. Университетым и 
унафэщIхэм абы гу лъатэри, лъэIукIэ 
къашауэ щытащ. Центрыр зэрылэжьэ-
ну мардэхэр яубзыхуат, мурад и куэдт, 
ауэ лэжьыгъэр шэщIауэ ежьатэкъым, 
гуауэр къыщыхъуам. Илъэсым нэбла-
гъэкIэ зыми и нэIэ щIэтакъым центрыр. 
ИтIанэ, сэ сыкърагъэблэгъащ. Абы 
сыщыгуфIыкIатэкъым, пэжым ухуеймэ. 
ЦIыпIынэ Аслъэн и псэ нэхум щыщ 
мыбы зэрыхилъхьар сщIэрти, сэ абы 
хуэфэщэну Iуэхум сыбгъэдэмыхьэфын-
кIэ сыгузавэрт. ИтIани, къызэхъулIаIауэ 
схужыIэнущ - нэхъыжьыфI, упщIэжэгъу 
Iущ уиIэмэ сыт хуэдэ Iуэхуми шынагъуэ 
хэлъыжкъым. УпщIэжэгъу тщIауэ щы-
тащ лъэпкъ музейм, щIэныгъэ-къэху-
такIуэ институтым я лэжьакIуэхэр. 
Мылъку етхьэлIэн диIэтэкъым, ауэ екIуу 
къызэдгъэпэщын хуейт. ИтIанэ, пэшыри 

тфIэцIыкIут. Мыбдежым лъэпкъ му-
зейм и дизайнерхэр дэIэпыкъуэгъу 
къытхуэхъуащ. «Адыгэ хьэщIэщым и 
концепцэ дывгъэщI» жери къигъэIуащ 
музейм и унафэщI Накуэ Феликс. Сыт 
хуэдэ ар! Адыгэр сыт щыгъуи хьэщIэ 
кIуа пIэщ - ар щебгъэтIысэхын, абы 
гъэщIэгъуэн щыхъун, гупыжрэ щхьэусы-
гъуэрэ иIэмэ, джэгу тIэкIу щыпщIын 
утыку гуэр - ахэр къызэдгъэпэщащ. 
Къэтлъытащ, адыгэм щхъуэкIэплъыкIэу 
нэм къы щIэуэ зэрыфIэмыфIри. Ди уни-
верситетым декоративнэ гъуазджэм 
щелэжь къудамэ иIэщ. Абы щыIэхэм 
хьэпшып гуэрхэр къыхэтхащ. ИкъукIэ 
сэбэп къытхуэхъуащ пхъащIэ Iэзэ, 
адыгэм и тхыдэ щIэныгъэми фIыуэ хэ-
зыщIыкI Урыс Аслъэн. Iэнэ лъакъуищ-
хэр абы едгъэщIауэ щытащ. Iэнэмрэ 
шэнтымрэ сантиметр дапщэкIэ зэщхьэ-
щыкIын хуей - ар нэгъунэ къипщащ. 
Пхъэ вакъэ тхуищIати, абыи гупсысэ 
 хилъхьащ - и инагъыу пасэм ящIу щы-
тар, къызыхащIыкI пхъэ лIэужьыгъуэр - 
абыхэм щыгъуазэт. Ахэр ищIыху сэри 
зыкъомым сыхуригъэджащ, - къыддо-
гуашэ Мадинэ центрыр къызэрыунэ-
хуам и хъыбарымкIэ. 

Езауэ Мадинэ адыгэ ныбжьыщIэхэм я 
гупсысэкIэм, Iуэху хыхьэкIэм, гупсысэ 

къэIуэтэкIэм кIэлъоплъ. Тыншу зэхе-
гъэкI хэт сытым нэхъ хуэIэижьми. 
Лэжьыгъэ гуэрхэр пщэрылъ щахуищIкIи 
а псор къелъытэ. Университетым къы-
щызэрагъэпэщ Iуэхугъуэхэм жыджэ ру 
хэтщ и студентхэр. 

- Щэнхабзэм теухуа пшыхь, зэIущIэ, 
щIэнтIуатэ ирехъу, жыджэру хэтщ ди 
студентхэр. Адыгэ щэнхабзэм, литера-
турэм, щIэныгъэм хэлъхьэныгъэшхуэ 
хуэзыщIа ди нэхъыжьхэм я цIэр зэрыт-
хъумэным, я IуэхущIафэхэр щIэблэм 
зэредгъэлъагъуным долэжь, - жеIэ Ма-
динэ. 

Езауэ Мадинэ щогуфIыкI диплом къу-
дей щхьэкIэ мыхъуу, еджэну яфIэфIу 
адыгэбзэмкIэ къудамэм къыщIэтIыс-
хьэр куэд зэрыхъум. ЖеIэ яджыр яфIэ-
гъэщIэгъуэну, упщIэ я куэду, я жэуап 
къэтыкIэми фIыкIэ уигъэгугъэу. 

- НэхъыфIхэр, щIэныгъэм нэхъ хуэнэ-
хъуеиншэхэр, къаухмэ, егъэджакIуэу 
кIуэнхэщ - езыхэми зыгуэр гъуэгу тра-
гъэувэнщ. Абыхэм сахуохъуапсэ, щIэны-
гъэ зэрагъэгъуэту IэнатIэ пэрыувэ къу-
дей мыхъуу, къэралми гулъытэ къа-
хуищIыну, - жеIэ абы. 

Адыгэ щIэблэм зыщыгуфIыкIыу яди-
лъагъухэм щытепсэлъыхьым, абы къы-
хигъэщащ хабзэ зыхэлъ, щIэныгъэм зи 
гупэр хуэгъэза, зэфIэкI зыбгъэдэлъ 
щIалэгъуалэ зэрыдиIэр. 

«Ди лъэпкъым и щэным сыт нэ-
хъыщхьэу хэплъагъуэр?» - жытIэри зы-
хуэ дгъэзат Мадинэ. Мыпхуэдэ гупсысэ 
къыджиIащ:

- СыныбжьыщIэу, телевизоркIэ зы-
гуэр хэм сыщеплъкIэ, абы къигъэлъа-
гъуэхэм дэ ди лъэпкъыр къыкIэрыхуу, 
нэхъ хуэмыхуу къыщысщыхъуу щыта зэ-
ман къысхуихуащ. Сызэрымызахуэр сэ 
езым гъащIэм къызгуригъэIуэжащ. Дэ 
ди деж хуэдэу нэхъыжьымрэ нэ-
хъыщIэмрэ зэхущытыкIэ дахэ зи яку 
дэлъ къэгъуэтыгъуейщ. Къытхуэнащ ар, 
тхэлъщ, хэт сыт жиIэми. Адыгэм хуэдэу 
укIытэм мыхьэнэшхуэ езыт, напэр къаб-
зэу зыхъумэф щыIэкъым. ДызытекI 
 мыхъу хабзэхэр тIэкIу ткIийуэ гугъу 
дыщрагъэхьи щыIэщ. Ауэ а гугъуехьым 
ди псэр егъэнщIыж. Мис ар ди лъэпкъым 
и къарущ. 

ГУГЪУЭТ  Заремэ.

ЩIэблэм  щэн  яхэзылъхьэ

Къэбэрдей-Балъкъэрым 
и Май щIыналъэм хыхьэ 
Котляревскэ къуажэм 
щыщ Кайзер Денис Вене-
суэлэм и къалащхьэ Кара-
кас щекIуэ кIа, Курсантхэм 
я еплIанэ дунейпсо джэ-
гухэм дыщэ  медаль къы-
щихьащ. Кило метритху зи 
кIыхьагъ гъуэгуанэр нэхъ 
псынщIэу къэжынымкIэ 
екIуэкIа зэпеуэм ди лъахэ-
гъум къытекIуэн къахэкIа-
къым. 

КЪЫХЭДГЪЭЩЫНЩИ, 
Денис пасэ дыдэу спортым 
зритащ икIи 8-нэ классым 
хэсу абы и зэфIэкIхэр щалъ-
агъум, ар хуагъэлъэгъуауэ 
щытащ Ставрополь къалэм 
щыщ тренер Татаринцев 
Александр. ИужькIэ ар 
къэкIуэжащ Прохладнэ къа-
лэм щыIэ, Олимп джэгухэм 
хэтыфынухэр щагъэхьэзыр 
спорт еджапIэм, тренер 
Ипатов Александр и нэIэ 
щIэту. Зэман дэкIри, Кайзер 
Денис щIэтIысхьащ УФ-м 
ЗыхъумэжыныгъэмкIэ и ми-
нистерствэм Физкультурэ 
щэнхабзэмкIэ и дзэ инсти-
тутым.

ХЬЭМЫДЭ  Хьэдадэ.

ПщIэ зыхуэтщI абонентхэ! 
Иджыпсту зекIуэ хабзэмкIэ 
щIыналъэ операторым и 
 къалэнщ зехьапщIэр къы-
щыгъэлъэгъуа дэфтэрхэр 
цIыху щыпсэу е щымыпсэу 
псэуалъэр здэщыIэ хэщIа-
пIэм иригъэхьыну. Дызэрыт 
зэманым унэр зейр хуит 
 хъуащ зехьапщIэр къыщы-
гъэлъэгъуа дэфтэрыр езым 
и электрон пощтым хура-
гъэхьу ищIыну. Ар къывэ-
хъулIэн папщIэ, фи лъэIур 
мы пощтхэм евгъэхь хъу-
нущ, нэхъ зэрыффIэтын-
шым хуэдэу: 

Электрон пощткIэ: 
regoperator.07@mail.ru 

ВацапкIэ: 8-967-425-15-16
Е мы хэщIапIэм фекIуалIэ 

хъунущ: Налшык, Горькэм и 
цIэр зезыхьэ уэрам, 17А.

Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

Дж.

27
26
26
27
26
25
25
27
26
26
26
26
27
26
27
27
26

Къ.

15
16
16
15
15
13
12
7
9
10
8
9
7
7
5
4
3

З.

9
5
4
4
3
7
4
14
8
5
7
3
8
5
8
5
5

Т.

45-24
53-25
49-19
37-25
48-27
37-20
31-28
21-18
28-28
31-38
38-38
30-37
22-32
33-43
27-43
21-69
15-52

О.

54
53
52
49
48
46
40
35
35
31
30
29
26
23
22
17
14

ФI.

3
5
6 
8
8
5 
9
6
9
11
11
14
12 
14 
14 
18
18

1.
2. 
3.
4. 
5.
6.
7.
8.
9.
10.
11.
12.
13.
14.
15.
16.
17.

Командэхэр

«Динамо-Ставрополь» 
«Форте» 
«Легион» 
«Рубин» 
«Ростов-2» 
«Севастополь» 
«Астрахань»
«Ангушт» 
«Строитель» 
«Нарт» 
«Спартак-Налшык» 
«Дружба» 
«Кубань Холдинг» 
«Биолог-Новокубанск» 
«Победа» 
«Алания-2»
«Динамо-2»

ГуфIэгъуэ  зэхыхьэхэр


